Yohananni Diadzadkhanni Gamoe Nastshul.

Yohananni speche skor.

Tsoo Yeshui skutshabs Yohananni i speche nanna min dia madzadda, khonranna
"Yeshui cespa dzadkhanni lobtugspo" molte dug. | speche ditshul tan snunme
chostshogssi uskyongun gyudte ibo skutshabs Yohananni diadzadte inkhanbo
nadanna hagoanog.

Yohananni i spechabo Yeshu tonste sontea zhanste stinne lo 50 nyekhorla dia
dzadte innog.

Yeshu Konchoggi Idamma dzadkhanni Mashika tan khor) Konchoggi sas
inkhanboeka nadanni tadpa khyonces yarn te tadpabo gyudte thamedpe mitshe
thobcessi gyuntshanboe phia Yohananni i spechabo dia dzadte innog.

Yohananni Yeshui Itas soso rdun tan labzhaa rdun gunni skorla dices thagcadda
dzads. | labzha tan Itas gun delte innog ciazerna labzha khacig Itas stancespoe
cunste innog yan parriga labzha hagocesla Itas stanna dzadte innog. | labzha tan
Itas gunni, Yeshu tsogs suan mankhan, khonni dzadkhangun suan cominyances
yan khon ni i jigstenni skyabgon inkhanbo stannanog.

Luskhanni spechaboe nanna Yohananni Yeshui khonnika tadpa cokhangunla cig
tan cigga camspa cocessi skorla labzha salces matshad, Yeshu khonni yabbika
namkhaa logste skyodnan khon khonni lobtugsgun nyampo dampe thugnyid
gyudte zhugsshespoeka shed salte innog..

Mashika, thamedpe ka.
1:1 ne 18

1 Jigsten chagssi san snunla ka yodpin.
1 Kabo Konchog nyampo yodpin,

Yan tenna kabo ni Konchog khonran inpin.

2Khor gomane pharla Konchog nyampo zhugste yodpin.

3 Khon gyudte Konchoggi citshanma zhanna dzads,
Khon medpaa cizhiggan zhanna madzads.

4Khon ni sog tshanme cunkhunspo innog.
Yan khonni skutshe, mitshanme phia od innog,

5| odpoe mundig Idanshan dzaddanog,
Yan mundiggi teboa phamkal minyan.

6 Konchoggi mizhig kalla dzads, kaboa Yohanan thussalkhan zerradpin. 7 Khon
gyudte mitshanme te odpoeka tadpa khyoncessi phia khor) teboe skorla spanpo
tancesla skyods. 8 Yohanan khonran te odpo manpin, innan khon te odpoe skorla
spanpo salla skyods. ® Mitshanmala od salkhanni te denbe odpo jigstenni nanna
skyodda dzadte innog.

10 Jigsten dzadkhanbo jigstenni nanna skyodtean, jigstenpagunni khon no
mashes. " Khon khonranni migunnika skyods, innar khongunni khonna gasus
mazhus. '2Khonna gasus zhuskhan yan tadpa coskhangunla khonni, Konchoggi
tugu gyurcessi ospa thes. 3 Ranzhinni mirgyud ya mi thabs ya abe dodpe zhaste
khongun Konchoggi tugu magyurra Konchog khonranne skyeste innog.

14 Te kabo skulusla gyurra dzads yan nazhagunni toa zhugssa dzads.
Nazhagunni khonni zirrjidpo jal, te zirrjidpo yabbi sas cigcigpo, thugrje tan denbe
ganskhanbo in.

15 Yohananni khonni skorla spanpo salte kuco tanin mols, "Khon ni ne zerkhan
tennabo in, 'Ne stinne skyodcescanbo ne san tagpo zhugste in, ciazerna khon ne
san snunla zhugste yodpin'."

16 Khon thugrije ganste yodcespoe, nadangunla thugrjecanni cinlabs ciggi stinne
cig thob, 7 lunstonpa Mozes gyudte Konchoggi kathimsgun nadangunla salla
dzadte inpin, yan thugrje tan denbe lam nadangunla Yeshu Mashika gyudte salla
dzadte in. "8 Konchog ni suin majalla innog, innan yab Konchoggi snyinne cespa
dzadkhan sas cigcigpo, kabo Konchog in, khonni nadanna yab snon cugga dzads.

Yohanan thussalkhanni spanpo.
1:19 ne 28

19 Yerushalemmi gyalse nanna yodkhanni Yahudape wansulkhangunni, lamagun
tan Livipagun Yohanannika khon su in zerte tiala lamcugs. 29 Yohananni thetshoms
medpa salpo tan tanpo mols, "Na ni Konchoggi Idamma dzadkhanni Mashika man."

21 Khongunni tis, "Tene nyeran su zhugste in, nyerarn lunstonpa Eliya inna?"

Yohananni mols, "Naa man."

Khongunni tis, "Tene nyerarn Konchoggi kalla dzadcessi khachad coa dzadkhanni
lunstonpabo inna?"

Khonni mols, "Man."

22 stinjugga te migunni khonna tis, "Tene nyeran inbo su in, shoddan ciazerna
nazhaa, nazhaa kalkhangunla lantangossad. Nyeranni ranni skorla ci mollad?"

23 Yohananni lunstonpa yeshaye molkhan nanzhinla lansals,

"Ristonni nanna skad chenmo tankhanbo na in,

"Tsooe phebslambo tanpo coshig?.'"

24 Tene kalkhanni pharushipagunni 2% Yohananla tis, "Kaltes nyerar Idamma
dzadkhanni Mashika ya Eliya ya te lunstonpabo manna, tene nyeranni thus cia
sallad?"

26 Yohananni khongunla lansals, "Ne migunla chu nyampo thus tannad, innan
khyozhagunni toa khyozhe masheskhanni mibo zhugste yod. 27 Khon ne stinne
skyodin, naa khonni zhabshi tsogsla zhabpul Idamskhanbo tolcessi ospa med."

28| tshanma Yohananni migunla thussalse Yordan Itsanspoe shar chogsla
yodkhanni Bedthani donkhyerla cun.

81:23 yeshaye speche 40:3

Yeshu Konchoggi lugu.
1:29 ne 34

29 Thorezugpo Yohananni Yeshu khonran chogsla skyodda zigste mols, "Ltosshig
khon ni Konchoggi lugu, jigstenpagunni sdigpa medkhan coa dzadkhanbo innog.
30 Khon tennabo zhugste in, kaboe skorla ne zerpin, 'Ne stinne skyodcescanbo ne
san tagpo zhugste in ciazerna khon ne san snunla zhugste yodpin.' 3! Snunla nean
khon no mashes, innan Israelpagunla khon snoncugcessi phia, ne chu nyampo
thus tanin yonspin."

32 Tene Yohananni spanpo sals, "Ne dampe thugnyid phurgonzhiggi tshulla
namkhane babste khonnika zhugssala thon. 33 Goma ne khon su inkhanbo
noshessa medpin, innan na chu nyampo thus tannala kalla dzadkhanboe mols,
'Khyoranni dampe thugnyid babste zhugssala thonkhanboe, dampe thugnyid
nyampo thussalla dzadin.' 34 De khon jalpa ne khon Konchoggi sas inkhanboe
spanpo tannad."

Tsoo Yeshui lobtugs tanpo.
1:35 ne 42

35 stinma zhagga Yohanan yanskyar khonranni lobtugs nyis nyampo yodpin,

36 khonni Yeshu tekane dulin skyoddala zigste mols, "Ltosshig, khory Konchoggi
lugu innog", 37 yan Yohananni lobtugs nyiskoa khonni tezug molla tshorracig,
khongun Yeshui stinranne son.

38 Yeshui gyab logste khongun stinranne yonna zigspa, khongunla tia dzads,
"Khyozhaa ci gossad?"

Khongunni lantans, "Rabbi" (Yanna "Lobbonle") "Nyeran karu zhugssad?"

39 Yeshui khongunla lansals, "Na nyampo yonste ltosshig." Tene khon nyiska
Yeshu nyampo sonte khor zhugse nassabo thon. Te zane phitoggi chutshod zhipa
zod sonpa te tshanbo khongun Yeshu nyampo dugs.

40 Yohananni molkhangun tshorte, Yeshui gyabne danskhan nyissi nanne cigpo
Shimon Pitarri no endiu inpin. 4! Tshanme san snunla endiui khoe aco Shimon Pitar
tsalte khoa zers, "Nazhaa Konchoggi Idamma dzadkhanni Mashika (Yanna skoa
dzadkhanbo) thob."

42 Endiui Shimon thidte Yeshuika khyers. Yeshui khoa zigste mols, "Khyoran
Yohananni butsha Shimon manna? Tanepharla khyoranni minna Kyephas (Yanna
Pitar) zerin.

Philib tan Nathanniel Idamma dzads.
1:43 ne 51

43 Thorezugpo Yeshu Galillii yuljonsla skyodces thagcadda dzads. Philib
thobbacig khonni khoa mols, "Ne stinranne yon." 44 Philib, endiu tan Pitarri
donkhyer bedsida inpin.

45 Nathanniel thobbacig Philibbi zers, "Mozes tan lunstonpagunni dia dzadkhanni
mibo nazhaa thob. Khon ni Yosebbi butsha Natsaredpa Yeshu innog."

46 Nathannielli khoa zers, "Natsaredne mi zanpozhig bin siddanogga?" Philibbi
khoa zers, "Yonste Itos."

47 Yeshui Nathanniel yonna zigste khoe skorla mols, "Ltosshig, i miboa Israelpa
zerces ospa innog, ciazerna khoe suzhiggan mane gobsmiskor."

48 Nathannielli Yeshua zers, "Nyeranni na kazuggi khyennad."

Yeshui khoa mols, "Philibbi boddi san snunla ne khyoran phig khazassi Icanme
yogga dugste thon."

49 Nathannielli zers, "Lobbonle, nyeran Konchoggi sas tan khonni Israelli phia
skoa dzadkhanni gyalpo innog."

50 Yeshui Nathanniella mols, "Ne khyoran phig khazassi lcanme yogga dugste
thon zerpa khyoranni tadpa coste inna? Khyoranni i san halasshessi las chea
thonin." 5 Yeshui tarunnan mols, "Ne khyoranna denba zerrad, khyoranni namkhaa
beste yan Konchoggi phonyagun, na mirigssibuika dzagsin yan babsin thonin®."

Yeshui chu rgunchan gyur cugga dzads.
2:1 ne 12

1Zhag nyissi stinne, Galillii yuljonssi kane donkhyerri nanna bagstonzhig
2 yodpin, yan Yeshui ama teru sor. 2 Yeshu tan khonni lobtugsgunnan te
bagstonla bodte yodpin. 3 Teru bagstonni donni tusla rgunchan tsharracig, Yeshui
ame Yeshua zers, "Khongunla rgunchan tsharte midug."

4 Yeshui amaa mols, "Cespe bumo, na i nanna cia sead. Tarur ne tus malebbain."

5 Ame yogpogunla zers, "Khonni ci molnan tezug cos."

6 Tenna dunla Yahudape stsanma cocessi lugsol nanzhin thucesla chui zama
dug yodpin. | zama rere nanna halam chu litar 80 ne 120 zam chuddadpin.

7 Yeshui yogpogunla mols, "Te dzamagunni nanna chu skon", yogpogunni khonnji
molkhan nanzhin dzamagun gancugste chu skans.

8 Te stinne Yeshui yogpogunla mols, "Ta zame nanne chu custe, donni Idinsponla
khyer", yan khongunni Yeshui molkhanbo cos.

9 Rgunchan gyurkhanni chubo Ildinsponni nyans, khoa i rgunchanbo kane
khyons gyus medpin, (Innan Idinssponla chu khyerkhanni yogpogunla gyusyodpin)
khoe magpaa bodte zers, 10"Tshanme donpogunla char gyallabo snunla tanste
donpogun rarossacig chan thuabo khyoncen, innan khyoranni tshanmesan chan
gyallabo dagsa tshagpa borte rag."

" lbo Yeshui halasshessi Itas tanpobo inpin, kabo khonni Galilli yuljonssi
kane donkhyerla stanna dzadte khonranni zirrjid snon cugga dzads, yan khonni
lobtugsgunni khonnika tadpa cos.

bq.51 gozuggi speche nanna 28:10 ne 17 tshogpa izug Griiste dug. Yakob khoranni aco Isaune
shorte sonte rdoazhiggika nyidlogs zane khoe nyidlammi nanna phonya manpozhig seskazhig, kabo
jigstenni kane namkhaa tshogpala yodkhanboeka chayon taninzhig thonkyag.

12 Te stinne Yeshu, khonni ama, no tan lobtugs gun Kapharnahum donkhyerla
skyods, teru zhag khacig zhugs.

Chodkhan stsanma dzads.
2:13 ne 25

13 Yahudape pesaggi tuschen nyemo lebbacig, Yeshu kenla Yerushalemma
skyods. '* Khonni teru chodkhanni gyanskorri nanna lanto, lug tan, phurgon
gun tsonkhan yan pene rdebkhan gun khorangunni cogtse dunla dugte yodda
zigs. 15 Yeshui thagpazhigga stallcag dzadte, chodkhanni gyanskorri nanna
yodkhanni lug, lanto tan phurgon tshanma philogga phinna dzads, yan pene
rdebkhangunni lcagssi penegun thestor dzadte cogtsegun logga dzads. 16 Yan
phurgon tsonkhangunla mols, "l tshanma phinste khyer, ne yabbi zhugssabo
thomssa macoshig."

17 Yeshui lobtugsgunla dampe sunrabssi nanna Griiste yodkhanbo idtu yons, "De
semssi nanna nyeranni dampa nasse phia camspabo ni, me barkhan tsogs in
kaboe na medkhan coin®."

18 Yahudape sponbogunni Yeshua zers, "Igun cocessi war) yodkhanbo stancesla
khyoranni ci halasshessi stagsshig stanin."

19 Yeshui te migunla lansalin mols, "I chodkhanbo shig, ne zhag summi nanna
yan lanin."

20 Tegunni khonna tis, "l chodkhanbo stsiggala lo zhibcu zharug gorte inpin,
ci khyoranni ibo zhag summi nanna zhaninna?" 2" Innan Yeshui molkhanni
chodkhanbo ni khonranni skuzugssi skorla inpin. 22 Khon shikhangunni tone sontea
zhanste stinne khonni lobtugsgunla khonni i zhalta molkhangun idtu yons, yan
khongunni dampe sunrabs tan Yeshui molkhanni zhaltagunnika tadpa cos.

23 Yeshu pesaggi tuschenla Yerushalemma zhugste yod zane, teru mi manpoe
khonni halasshessi dzadpagun thonte, khonnika tadpa khyons. 24 Innan Yeshua te
migunnika lomakhyel ciazhuna khonni tshanme snyin khyenna dzads. 25 Migun
kazugshig inkhanbo khonna suin shadgos medkyag ciazhuna khonni khongunni
snyinni nanna yodkhanbo khyenna dzaddanog.

Tsoo Yeshu tan Nikodemas.
3:1 ne 21

"Nikodemas zerkhanni pharushipazhig yodpin, kho Yahudapa wansulpe
tshogsdui thusmizhig inpin. 2 Zhagshig kho Yeshu yodsa tshanla yonste zers,
"Lobbonled, nyeran Konchoggi chogsne phebskhanni lobbon inkhanbo nazhe shes,
ciazhuna Konchog nyampo yodte mane suzhiggan, nyeranni stanna dzadkhanni
halasshessi ltasgun stan minyan."
3 Yeshui khoa lansals, "Ne khyoranna denba denba zerrad, namtshogpa suzhig
yanskyar miskye, Konchoggi gyalsidpo khoa mithon."

€2:17 sungurri speche 69:9
d3:2 ibripe skaddi nanna lobbonla rabi zerranog

4Nikodemassi zers, "Mi rgadpozhig yanskyar kazuggi skyeanog. Khoranni ame
cankhoggi nanna zhugste lan nyispa skye mithub."

5Yeshui lansals, "Ne khyozhaa denba denba zerrad, namtshogpa mizhig chu
tan thugnyidne skye miskye, tegun Konchoggi gyalsiddi nanna zhugs minyan.

6 Mizhig zugspoe thogga phamane skyeanog, innan thugnyidne skyeskhangun ni
dampe thugnyidne skyeanog. 7 De 'Khyoranna yanskyar skyegos' zerkhanboa
hamalas. & Lunspo karu thadnan tenna chogsla gyugganog. Khyoranna teboe skad
tshorranog, innan tebo kane yonnad yan karu chad shessa manog, tenna tsogs
thugnyidne skyeskhan tshanma nyampo innog."

9 Nikodemassi zers, "Kazuggi tebo denba innog?"

10Yeshui lansals, "Khyoran Israelpe chossi lobbonzhig intean khyoranna
hagoa medda? "' De khyoranna denba denba zerrad, nazhe gyusyodkhangun
zerrad yan thonte inkhanboe spanpo tannad. Tenean khyozhagunni nazhe
spanpoboa denshessa midug. '2De khyozhagunla jigsten tan delkhanni spera
shadpin, innan teboa khyozhe den mashes. Kaltes ne namkhaa tan delkhanni
spera shadna, khyoranni kazugga denshesin. '3 Namkhane yonste inkhan
mirigssibu manpa suzhiggan namkhaa masor. 4-1%Kazug ristonni nanna Mozessi
Israelpagun skyobcesla raganni rulzhig berkeka stagga tsogsla, mirigssibuika
tadpa khyonkhangunla thamedpe mitshe thobcessi phia nan staggosin."

16 Konchoggi jigstenpagunla izam camspa dzads, khonni khonranni sas
cigcigpoan salla dzads, khonni sassika tadpa cokhan tshanma medkhan machaa
thamedpe mitshe thobin. 7 Konchoggi ranni sas jigstenpagunla chadpa cadcesla
manpa, khon gyudte tharpa salcessi phia jigstenni nanna kalla dzads.

18 Sassika tadpa cokhangun nyalwe nanna mane phanna midzad, innan tadpa
macokhangunla nyalwe chadpa phog tsharte in ciazerna khongunni Konchoggi sas
cigcigpoeka tadpa macos. 9 Te chadpa salcessi tonbo ni: Konchoggi od jigstenni
nanna skyods innan migun oddi san mundigpoa thad ciazerna khongunni lasgun
nanpa yodte innog. 29 Las nanpa cokhan tshanme odla naphrad coanog, khongunni
lasnangun zhanmagunla snonin samte oddi nanna yonna manog. 2! Innar tanpoe
lammika dulin yodkhangun, oddi nanna yonna thaddanog, ciazerna khongunni
Konchog thugsthadda dzadkhanni las coin yodkhanbo zhanmagunni thonthubin.

Tsoo Yeshu tan Yohanan thussalkhan.
3:22 ne 36

22 Teboe stinne Yeshu tar khonni lobtugsgun gyalsane binte yahude donsebgunla
skyods, yan teru zhagbanshig zhugste khonni migunla thussalla dzads.

23 Yohananniarn Shalim donseb tan nyemoa yodkhan Enonni nanna thussalladpin
ciazerna teru chu manpo yodpin, yan migun thus lennala yonin duggadpin. 24 (I
tshanma Yohanan tsonla kaggi san snunla cuns) 25 Yohananni lobtugsgun tan
Yahudapazhiggi nanna chu nyampo stsanma cocessi lugsolli skorla zerzer son).

26 Tene Yohananni lobtugsgun khon yodsa yonste Yeshui skorla shads, "Lobbonle,

DRAFT 26 December 2018 Copyright © Wycliffe



Yohanan 3—4 7

Yordanni ltsanspoe pharka nyeran nyampo yodkhanni mi kaboe phia nyeranni
spanpo salladpin, khonnian thussaldug yan mitshanma khonnika charug."

27 Yohananni lanla mols, "Namtshogpa Konchoggi namkhane gonspa misal,
suzhiggan carn thob mithub. 28 De khyozhaa zerkhan nanzhin, 'Na I[damma
dzadskhanni Mashika man innan khonni san snunla kalla dzadkhanbo in', teboe
spanpo khyozhaa innog. 2° Nama ni magpe phia innog, innan magrog ni magpe
skad nyante skyidpo coala thaddanog. Teboephia te nastshulbo tshorte ne
snyinnan thadpoe gan. 3% Khon mincan yan naa rinmed gyurgos."

31"Namkhane skyodkhanbo tshanmesarn jigspo innog, nadangun ni jigstenni
inpa jigstenpe tshulla spera tannanog. Innan namkhane skyodkhanbo tshanmesan
thoshogpo innog. 32Khonni Konchogne tshorkhan yan zigskhangunni spanpo
sallanog, innan suzhiggan khonni spanpoeka idshes macos. 33 Khonni lonnika
idshes cokhangunni Tsoo Konchoggi tanpo molkhanboe spanpo tanste innog.

34 Konchoggi kalla dzadkhanboe Konchoggi zhalta mollanog ciazerna Konchoggi
khonna dampe thugnyid tshadmedpa salla dzaddug. 3° Yab Konchoggi sasla
camspa dzadpa khonni citshanma sassi chagga stadda dzads. 3¢ Sassika tadpa
khyonkhangunla thamedpe mitshebo thob tsharte innog. Innarn sassika tadpa
macoa khaa manyankhangunla te mitshebo mane mithob, yan Konchoggi thugsso
khongunnika lusin."

Tsoo Yeshu tanp) Samarriyama bumo.
4:1 ne 26

"Tsoo Yeshui thussalin Yohananni san manna lobtugs gyurte dug zerte
4 pharushipagunla tshor. 2 (Dosmabo Yeshu manpa khonni lobtugsgunni
thussalladpin), 3tebo Yeshua thuggyus skyoddacig khor) yahude yuljonsne binte
Galillii yuljonsla logste skyods.

4Yeshu samarriye yuljons gyudte skyodgospa ®khon Samarriya yuljonssi
Sikar donkhyer, tus manpoe snunla Yakobbi ranni butsha Yosebba tanskhanni
sakyaddi nyemoa leb. ® Teka Yakobbi chudonzhig yodpin, Yeshu thagrinne
zhabdulla skyodpa thugnalte te chudonni dunla zhugs, tebo nyingun zodcigga
inpin. 7 Samarriyamazhig chu phinnala yons, yan Yeshui te bumoboa mols, "Na
thuncesla chu tsapig sal." 8 (Ciazhuna khonni lobtugsgun thomsla zaces nyoala
sonte medpin).

9 Samarriyapa bumoboe Yeshua zers, "Nyeran Yahudapa yan na
Samarriyamazhig, kazuggi nyeranni na thuncisla chu tor) molte in" (Ciazerna
Yahudapagunni Samarriyapagun nyampo del borra manog).

10 Yeshui te bumoboa mols, "Kaltes khyoranni Konchoggi skyespo tan khyoranna
chu ton zerkhanbo shespinna khyoranni naa ton zerte yoddo, yan ne khyoranna
tshe tankhanni chu tanste yoddo."

" Bumoboe zers, "Sponbole nyeranni lagga chu cucesla nod can midug, yan
i chudonbo ma kondo yodpa nyeranna tshe tankhanni chubo kane thobin. 12 Ci
nyeran nazhagunla i chudon salkhan nazhe phamespo Yakobbi san jigssazhig

inna? Khon, khonni tugugun tan khonni semscangunni inna chudonboe chu
thunste inpin.

13 Yeshui lansals, "l chudonne chu thunkhangun yanskyar skomsin, '4innan
ne tankhanni chu thunkhangun yanskyar mane miskoms. De tankhanni chubo
khongunni nanna thamedpe mitshee tankhanni chumigga gyurin."

15Bumoboe zers, "Tsoo yanskyar mane miskomces tan ika chu nennala yon
migoshessi phia juju te chubo na salla dzad."

16 Yeshui bumoboa mols, "Sonte ranni magpa ika thidte khyon."

17 Bumoboe lantans, "Na magpa med."

Yeshui khoa mols, "Khyoranni na magpa med zerkhanbo tanpo innog.

8 Dosmabo khyoranna magpa sna yodpin, dagsa khyorarn nyampo yodkhanbo
khyoranni magpa man. Khyoranni zerkhanbo denba in."

19Bumoboe zers, "Tsoo nyeran lunstonpazhig inces dug. 2° Dazhaa
Samarriyapagunni, nazhe phamespogunni colkhanni i riboika Konchogga collad,
innan khyozhaa Yahudapagunni Konchogga Yerushalemmi nanna colgos cia
zerranog?"

21 Yeshui mols, "Bumo ne zercescanboa denshes, tuspo nyemo yod, nam
khyozhagunni ranni yab Konchogga i riboika ya Yerushalemmi nanna micol.

22 Khyozhaa Samarriyapagunni colkhanbo shessa midug, nazhagunni colkhanbo
shessad ciazerna Yahudapagun gyudte tharpabo lebste in. 23 Innan tuspo nyemo
innog, matshad leb tsharte in, nam denbe colkhangunni yab Konchogga thugnyid
tan tanpoe thogne colin, ciazerna itsogsla colkhangun yabbi tsalla dzaddug.

24 Konchog ni thugnyid innog, khonna colkhanboe khonna thugnyid tan denbe
thogne colgos."

25Bumoboe zers, "Konchoggi [damma dzadkhanni Mashika phebshescanbo na
gyusyod, khon skyoddacig, nazhaa, citshanma hagocugga dzadin."

26 Yeshui bumoboa mols, "Khyoran nyampo spera tankhan naa tennabo in."

Lobtugsgun logste skyods.
4:27 ne 38

27 Tsoo Yeshui tezug mol tsharracig khonni lobtugsgun logste leb. Yeshui
bumozhig nyampo zhaltaa salin thonpa khongun halas®, innan Yeshua, "Nyeranna
ci gossad?" Ya "Ciphia nyeranni te bumoboa zhaltaa sallad?" Zerte suin matis.

28 Bumoe chukharbo teneka borte khoranni donkhyerla bantanste sor yan migunla
zers, 2°"Ne mitshee nanna coskhan tshanmaa shadda dzadkhanni miboa stala
yonshig. Khon Konchoggi [damma dzadkhanni Mashika innahe?" 30 Migun
donkhyerne binte Yeshu yodsa chogsla yons.

31 Tenna tusla Yeshui lobtugsgunni khonna zers, "Lobbonle, citonshig donna
dzad."

€4:27 lobtugsgun halaskyag ciazerna Yeshui tusla Yahudapa chossi gergan suzhiggian bumo
nyampo spera tanna medpin. Ciazerna khongunni tezug cocespo ni tus godla tante innog
sammadkyag.

32|nnan Yeshui khongunla mols, "Naa zacessi kharjizhig yod, teboe skorla
khyozhaa can gyusmed."

33 Tebo tshorracig lobtugsgunni cig tan cigga zers, "Suzhiggi khonna dontan
khyonspinna he?"

34 Yeshui mols, "Ne kharjibo ni na kalla dzadkhanni Konchoggi thugsthadgun
coces tan khonni chaglas gun danda dubcugcespo in. 35 Khyozhaa zerlozhig
medda, 'Stonthog smincesla Izawa zhi luste innog'? Ne khyozhagunla zerrad,
ranranni mig pheste zhingunla ltosshig, te stonthoggun tshoste rmabsa ran tsharte
dug. 3% Rnabsa tankhangunla lacha gyalla thobin innog, yan migun thamedpe
mitshee nanna khyoncespo khonni rnakhanni khazaspo innog. Tene saon
tabkhan tan rmabsa tankhan nyiskoa tsamshiggi skyidpo miyon. 37 | zerlobo denba
innog, 'Ciggi tabin, zhanzhiggi rnaen.' 38 De khyozhagun khyozhe matabkhanni
stonthogpo rnala kalpin. Zhanmagunni stsondus sante cos yarn khyozhagunni
khonni stsondussi dasbugun rnas."

Samarriyapagunni tadpa cos.
4:39 ne 42

39 Te bumoboe, Tsoo Yeshui ne mitshee nanna coskhan tshanmaa shadda
dzads zerin spanpo tans pasan Samarriyapa manpozhiggi Yeshuika tadpa cos.
40 Tene Samarriyapagun Yeshu yodsa yonste juju khongun nyampo zhugssa dzad
zerte zhuwa phulspa, khon zhagma nyis teru zhugs. 4! Khonni labzhagun tshorte
zhanmi manpozhiggi tadpa cos. 42 Migunni te bumoboa zers, "Nazhe khyoranni
zerkhanni spera tshorces cigpo manpa, nazharanni namcogne khonni molkhangun
tshorcespoe tadpa coad, yan denba i mibo jigstenpagunni skyabgon inkhanbo
nazhe shessad."

Yeshui lonpozhiggi butsha phancugga dzads.
4:43 ne 54

43 Zhag nyissi stinne Tsoo Yeshu yan Galillii yuljons chogsla logste skyods.

44 (Yeshui snunla lunstonpa suzhiggan khoranni yulli nanna stsiwa mithob molte
inpin) 45 Khon Galillia lebbacig, Galillipagunni khonna gasus zhus ciazerna pesaggi
tuschen zane Yerushalemmi nanna Yeshui dzadkhan tshanma khongunni thor.

48 Yeshu lan nyispa Galillii yuljonssi Kana donkhyerla skyods, karu khonni chu
rgunchanna gyur cugga dzadte inpin. Kane nyemoa Kapharnahum gyalse nanna
lonpozhiggi butshaa zumo yonste yodpin. 47 Lonpoa Yeshu Yahudane Galillia
logste skyodtog zerte tshorpa kho Yeshu yodsa son yan juju skyodte khoe butsha
shikyis yodkhanbo phancugga dzad zerte zhuwa phuls.

48 Yeshui lonpoboa mols, "Khyozhagunni halasshessi Itas tan stags thonste
mane tadpa mico."

49 Lonpoboe zers, "Tsoo ne tugu shii san snunla skyodda dzaddar."

50 Yeshui khoa mols, "Ta son khyoranni butsha mishi." Khoe Yeshui molkhanboa
denshes yan khanpa logste chaces gozug.

51Kho lambarla yod zane, khoe yogpogun khoe butsha zumo yonskhanbo gyalte
khamzarn gyurkhanni nastshul shaddala yons. 52 Lonpoboe khoe butshabo tsam
zodshigga gyal zerte tispa khongunni zers, "Tan dzarre chutshod cigpa zodcigga
khoe tshadpo medkhan sor." 33 Tene ababoa, tenna tuspoeka Yeshui khoa,
"Khyoranni butsha mishi" molkhanbo idtu yons. Kho tan khoe nantshan ganpoe
Yeshuika tadpa cos. 34 Tebo Yahudane Galillia skyodte Yeshui halasshessi dzadpa
nyispabo dzadte inpin.

Bedsede zinnika nadpa gyalcugga dzads.
5:1 ne 15

Te stinne Yahudapagunni tuschenzhiggi tus Tsoo Yeshu Yerushalem gyalsa
5 skyods. 2 Yerushalemmi nanna lug zerkhanni gyasghoe nyemoa zinzhig
yodpin, kaboa ibripe skadla bedsida zerradpin, yan teboa thog yodkhanni yabs sne
skorte yodpin. 3 Te yabsgunnika nadpa: khonskhan, zhara tar zhao manpozhig
nyalte yodpin. 4 Teka khonste lo 38 chakhanni mizhig yodpin. € Yeshui kho zigste
lo manpozhigne pharla khonste yodkhanbo khyenna dzadpa khonni khoa tia
dzads, "Khyoran i zumobone phanna thadda ragga?"

7Khoe zers, "Tsoo, zinni chubo sug zane na i nanna zhugsshesla rogs cokhan
suan med, yan na dunla lebbi san snunla yansuzhig tenanna zhugs tshardug9."

8 Yeshui khoa mols, "Lons, ranni maltsa khur yan dul."

9Kho tennamalla gyal, ranni nyalstan khurte dulces gozug, te dzadpabo
shabbaddi naltshoe zhagga cunte inpin. 10 Tennaboephia Yahudape uskyongunni
gyalcugga dzadkhanni miboa zers, "Dirin shabbaddi naltshoe zhagga khyoranni
las comichog. Chosthims nanzhin khyoranna nyalstan khurcessi gonspa mitan."

" Khoe khongunla lantans, "Na phancugga dzadkhanni miboe mollarag 'Ranni
nyalstan khurte dul'."

12 Khongunni khoa tis, "Khyoranna nyalstan khurte dul zerkhanbo su innog?"

13 Khoa kho phancugkhanbo su in gyus medpin, ciazhuna Yeshu teru mitshogssi
nanna stor son. " Stinne Yeshui kho chodkhanni nanna zigs yan khoa mols,
"Ltos ta khyoran gyalte innog. Sdigpa coces phorn, te manna khyoranna i san
thua cunsidces innog." ® Tene kho Yahudape uskyongunnika sonte zers, "Na
phancugga dzadskhanbo ni Yeshu innog."

Konchoggi sassi wancha.
5:16 ne 30

16 Tsoo Yeshui tenna tsogssi halasshessi dzadpagun shabbaddi naltshoe zhagga
dzad pasan, Yahudape uskyongunni khonni molkhan tan dzadkhan gunni gyabgal

f5:4 snunme rissi speche nanna 5:3 b ne 4 gun medpa innog, kaboe nanna zerte dug "Tsoo Konchoggi
phonya hunmedla parparla skyodte te zinboe chubo skulladkyag. Teboephia nadpa manpozhig te
zinboe chubo gulcesla sunste duggadpin ciazerna te chubo cab gulladan su nadpazhig te zinboe
nanna gomarar zhugsnyannaa teboa ci nadcig yodnan gyalladkyag"

95:7 Yahudapagunni phonya skyodte zinni chu sugga dzad zane tenanna goma zhugskhanni
nadpabo phances tadpa coadpin.

coces gozug. 7 Innan Yeshui khongunla mols, "Ne yab Konchoggi tusgyun chaglas
dzadcespoe, near coad." '8 Yahudapagunni khor sadcessi stsondus manna sante
cos, ciazerna Yeshui Yahudapoe shabbaddi zhaggi thimspo cagces, matshad
khonni Konchogga khonranni yab molte khonran Konchog danda theadzads.

19 Yeshui khongunla lansals, "Ne khyozhaa denba denba zerrad, sas khoran
cigpoa can conyanna manog. Yab Konchoggi dzadkhan khoe thonkhanbo mane
sassi coa manog. Yabbi ci coa dzadnan sassian coanog. 20 Yabbi sasla camspa
dzadcespoe khonni chaglas tshanma sasla stanna dzaddanog. Yabbi igunni san
jigspo lasgun sasla cocesla stanna dzadin, tene khyozhagun manna halasin.
213perna kazug yabbi shikhangun sontea lanna dzadte sog sallad, tenna tsogsla
sassiar khorarn thadkhangunla mitshe tanin. 22 Yabbi suzhiggan shags madzadda,
shags cadcessi wan tshanma sasla salla dzadte in. 23 Te wanbo salla dzadcessi
gyuntshanbo ni, kazuggi yabba mitshanme stsiwa coad tenna tsogsla mitshanme
saslan stsiwa tancespo innog. Sasla stsiwa macokhangunni tantanla sas kalla
dzadkhanni yabban stsiwa macoa innog.

24De khyozhaa denba denba zerrad, ne longunla nyante na kalkhanni
Konchoggika tadpa khyonkhangunla thamedpe mitshe yod, yan khongunni
sdigpagunla chadpa miphog. Khongun shicesne tharte thamedpe mitshe nanna
lebste innog."

25ne khyozhaa denba denba zerrad, tuspo lebces yod matshad leb tsharte
in, nam semsnyiddi thogne shikhangunni, Konchoggi sassi skad tshorin. Yan
tshorte idshes cokhangun sontea lusin. 26 Kazuggi yabba sog salcessi wan
yod, tenna tsogsla khonni sasla sog tancessi wanbo salla dzadte in. 27 Kho ni
mirigssibu in pasan, yabbi khoa shags cadcessi wancha stadda dzadte in. 28 De
zerkhanboa ha malasshig, tetuspo lebces yod, nam shikhan tshanme spurkhanni
nanna Konchoggi sassi skadpo tshorte 29 spurkhangunne binte yonin. Las zanpo
cokhangun thamedpe mitshe phia, yan nanpa cokhangun thamedpe chadpe phia
lanin. 3% Naa naranna can co minyan, Konchoggi molkhan nanzhinla shags tannad,
yan ne shagsgunni tanpo in ciazerna ne naran thadkhan nanzhin manpa, na kalla
dzadkhanni yabbi thugsthad nanzhin coad."

Tsoo Yeshui skorla spanpo.
5:31 ne 47

31Tsoo Yeshui tarunnan mols, "Kaltes ne naranni skorla spanpo tannadna
ne spanpoboa zhanmagun den mishes. 32 Zhanmazhiggi ne skorla spanpo
sallad, yan na gyusyod khonni ne skorla salkhanni spanpo tanpo in. 33 Khyozhe
Yohanannika migun tiala kalspa, khonni ne skorla denbe spanpo tans. 34 Da
migunni spanpoa raglaste med, innan khyozhagunla tharpa thobcessi phia
Yohananni spanpoe skorla shaddad. 3% Yohanan ni od Idanshan barin yodkhanzhig
inpin, yan khyozhagun skabsstogsshig te odpoe Idanssi nanna dugste thadpo cos.
36 Ne lagga Yohananni spanpoe sar jigspo spanpozhig yod, yab Konchoggi naa
dubcugcesla stadda dzadkhanni lasgun ne coin yod yan tenna lasgun, na yabbi

kalla dzadkhanboe spanpo in. 37 Da kalla dzadkhanni yabbi, ne skorla spanpo
salte in. Khyozhagunni khonni sunskad mane matshorra ya khonni yibs mane
majalla innog. 38 Khonni lon khyozhagunni snyinni nanna lussa midug, ciazerna
khyozhagunni na Konchoggi kalla dzadkhanboeka den mashes."

39"Khyozhe dampe sunrabsla ma zhibsal nyampo lobjon corug, ciazerna
khyozhagunni dampe sunrabs gyudte thamedpe mitshe thobbanog samdug. Tenna
sunrabspoe ne skorla spanpo tannanog. 4° Tenean neka idshes coste thamedpe
mitshe thobcesla khyozhaa thadda midug."

41"Na ni migunni stodpa tancespoa thaddamed, #2innar khyozhagunni semssi
nanna Konchoggi phia camspa medkhanbo na gyusyod. 43 Da naranni yabbi
warnche nanna yonnar khyozhagunni na gasus macos. Kaltes zhanzhig khoranni
wanche nanna yonna khyozhagunni khoa gasus coin. 44 Khyozhagunni kazuggi
neka tadpa khyonin, nam khyozhagun cig tan cigne stodpa thobcesla thaddug,
innan Konchog cigcigpoe stodpa thobcespo tsalla midug.”

45"Khyozhe masamshig yabbi skundunla ne khyozhagunla skyon kalin.
Khyozhagunla skyon kalkhanbo khyozharanni rewa borkhanni Mozes innog.
46 Kaltes khyozhagunni Mozessika tadpa cospinna, nekan tadpa coste yoddo,
ciazerna khonni ne skorla dia dzadte innog. 47 Khyozhagunni Mozessi dia
dzadkhanboa id mashes pasan, ne zerkhangunla khyozhe kazuggi denshesin."

Tsoo Yeshui mi stonsna dansshugga dzads.
6:1 ne 15

1 Zhagbanshiggi stinne Tsoo Yeshu tuzinni nanna zhonna dzadte, Galillii tshoe

6 pharkaa skyod kaboa Tiberiyassi tshoan zerranog. 2Mitshogs chenmozhig
khonna danste yons, ciazerna khongunni Yeshui nadpa phancugga dzadkhanni
Itasgun thonte inpin. 3 Yeshu ria dzagste skyodte khonranni lobtugsgun nyampo
seka zhugs. 4 Yahudape pesaggi tuschen nyemo yodpin. ° Yeshui u stagspa
mitshogs chenmo khon chogsla yonin zigs yan khonni Philibba mols, "I mitshanma
zala tancessi tagi nadanni kane nyoin." © Yeshui khoe ci zerdug ltacesla tebo tia
dzads, ciazerna khonni coa dzadcespo khonna thuggyus yodpin.

7 Philibbi khonna zers, "Kaltes zhagma nyibgye lache penea tagi nyonan i
mitshanmala khambu rere tagi mithob."

8 Yeshui yan lobtugs cig, Shimon Pitarri no endiui khonna zers, 2 "lka tuguzhiggi
lagga nasse tagi sna tan nya chunun nyis dug, innar teboe izamshiggi mia ci coin?"

10 Yeshui mols, "Migun seka dugcug." Teru spar nonpo manpo yodpin mitshanma
seka dugs, te mitshogssi nanna butshaa ldankhan cigpo stonsna zamshig yodpin.
" Yeshui tagigun chagga nams yarn Konchogga thugrjeche zhuste, dugste yodkhan
tshanmala ranranni ghosdom nanzhin goste tanna sals, tenna tsogs nyagun
nyampo dzads. '2Khon tshanma zoste tshimssacig, Yeshui lobtugsgunla mols,
"Godla can michacessi phia lagmagun Iduste khyon." 13 Tene migunni nassi tagi
sne kane zoste lagma borkhan khongunni Iduspa pagtse rcugnyis gan.

14 Migunni khonni halasshessi ltaspo thonnacig, "Tantanla nadan sunste
yodkhanni lunstonpa, innabo innog" zers. ' Khongunni Yeshu zumste war nyampo
khorangunni gyalpoa skocespo khonni khyen pasarn cubcadte mitshogssi nanne
binte khonrarn cigpo rika dzagste skyods.

Tsoo Yeshu chuika dulla dzads.
6:16 ne 24

16 Muncurubbacig khonni lobtugsgun thurla babste tshoe chogsla skyods, 17 yan
tshoe pharkaa Kapharnahummi gyalsa logste chacesla tuzinni nanna zhons.
Ta muncu rubste yodpin yan Tsoo Yeshu khongun nyampo maskyodda inpin.
8 Hunmedla gyatshoe nanna lunrag yonste chulbag tagpo lans. ® Tuzinbo tshoe
thamane kilomitar sna ya dug zamshig thagrinna lebste yod zane lobtugsgunni
Yeshu tuzin chogsla chuika zhabdulla skyodda thonte masante jigs. 2% Innan
Yeshui khongunla bodda dzadte mols, "Jigs majigs na in." 2! Tene khongunni
Yeshu tuzinni nanna skyodcugs, khongunni tuzinbo tennamalla anoldoi pharka leb
karu khongun chaces inpin. 22 Stinmazhagpo tshoe pharka dugste yodkhanni
mitshogspoa teru tuzin cigcig mane medkhan yan Yeshu khonranni lobtugsgun
nyampo te tuzinni nanna maskyodkhanbo gyusson. 23 Tene Tiberiyassi gyalsane
zhan tuzin rig lebste tenna nassaboa dugs, karu Tsooe donkyirri phia thugrjeche
phulte yan mitshogsgunni zoste inpin. 2* Mitshogssi Yeshu ya khonni lobtugsgun
teka medkhanbo hagoacig, khongun tuzingunni nanna zhonte, Kapharnahummi
gyalsa Yeshu tsalla son.

Yeshu ni so salkhanni donkyir.
6:25 ne 59

25Tshoe pharka mitshogsla Tsoo Yeshu thobbacig zers, "Lobbonle, nyeran ika nam
skyodpin?"

26 Yeshui khongunla lansals, "Ne khyozhaa denba denba zerrad, khyozhe ne
halasshessi dzadpagun hagocespoe manpa ne khyozhaa zacesla tagi tans pasan
na tsalte innog. 27 Rulcescan manpa, thamedpe mitshe thobcessi zan tsalcesla
stsondus coshig, tebo mirigssibui khyozhagunla tanin ciazerna yab Konchoggi tebo
tancessi wancha naa salla dzadte in."

28 Khongunni Yeshua zers, "Konchog thugsthad cugcesla nazhe ci las rig
cogos?"

29 Yeshui khongunla mols, "Konchog thugsthadkhanni laspo ni khonni kalla
dzadkhanboeka tadpa cocespo innog.

30 Tene khongunni Yeshua zers, "Nyeranni ci coa dzadin? Nazhe nyerannika
tadpa khyoncesla nyeranni nazhaa halasshessi stags kazugshig stanna dzadin?
31 Sperna nazhe phamespogunni ristonni nanna manna zerkhanni tagi zos,
sunrabssi nanna molte innog, 'Mozessi khongunla namkhane zacesla tagi sals. "

h6:31 sungurri speche 78:24,25

32 Yeshui khongunla mols, "Ne khyozhaa denba denba zerrad, te tagigun
namkhane khyozhe phamespogunla Mozes manpa, ne yabbi salla dzadte inpin,
khonni namkhane denbe tagibo salla dzaddanog. 33 Konchoggi tagi ni namkhane
yonste jigstenpagunla tshe salkhanbo in."

34 Khongunni zers, "Tsoole, i tagibo nazhaa tusgyun salla dzad."

35 Yeshui khongunla mols, "Na ni tshe tankhanni tagi in. Neka yonkhangun
mane mistogs, yan neka tadpa cokhangun mane miskoms. 38 Innan kazug ne
khyozhagunla zerpin, khyozhagunni ne lasgun thontean tadpa macos. 37 Yabbi na
salla dzadkhan tshanma neka yonin, yan neka yonkhangun ne mane miphan.

38 Daranni dodpa manpa na kalla dzadkhan ne yabbi thuggonsgun dubcugcessi
phia na namkhane yogga yonspin. 39 Da kalla dzadkhanboe thuggons ni, khonni
naa salla dzadkhan tshanme nanne ciggan stor macugga, thame zhagga khongun
sontea lancugcespo in. 49 Ona ne yabbi thuggons ni, sas thonte tadpa cokhan
tshanmala thamedpe mitshe thobces yan ne khongun thame zhagga sontea
lancespo in."

41"Na ni namkhane babskhanni tagibo in" molcespoe Yahudapagunni khonni
skorla bugces gozugs. 42 Khongunni zers, "Kho ci Yosebbi butsha Yeshu
manogga? Khoe phamagun nadangunni shessanog. Tene khoe kazugga zerranog,
'Na namkhane babste in?" "

43 Yeshui khongunla mols, "Ne zerkhangunni skorla khyozhagunni skyonrjod
coces phonshig. 44 Suzhiggan neka yon minyan namtshogpa na kalla dzadkhanni
yabbi kho neka khyonna midzad, yarn ne kho thame zhagga sontea lanin. 45 Dampe
sunrabssi nanna dia dzadte dug, 'Konchoggi khor) tshanmala labba dzadin" yabbi
labzha nyante khonni kane lobskhanni migun neka yonin. 46 Konchoggi chogsne
yonkhanbo manpa suzhiggian yab majal, kho cigpoe yab jalte in."

47"Ne khyozhaa denba denba zerrad, neka tadpa khyonkhangunla thamedpe
mitshe thobte in. 48 Na ni sog tankhanni tagibo in. 4° Khyozhe phamespogunni
ristonni nanna manna zerkhanni tagi zos innar khongun shi. 59 lka namkhane
babskhanni tagibo yod, i tagi zakhangun mane mishi. 5" Ona na namkhane
babskhanni tshe tankhanni tagibo in. Kaltes suzhiggi i tagi kane zana, kho
thamedpa sontea lusin. | tagibo ne shabo in, kabo ne jigstenpagunla thamedpe
mitshe thobcessi phia chodpa tanin."

52 Yahudapagunni toa zerzer gozugs yan khongunni zers, "l| miboe kazuggi
nadangunla khoe sha zaa tannanog?"

53 Yeshui khongunla mols, "Ne khyozhaa denba denba zerrad, namtshagpa
khyozhagunni mirigssibui shabo mizaa, yan khoe thagpo mithun khyozhagunni
nanna denbe mitshe med. 54 Ne sha zoste ne thag thunkhangunla thamedpe
mitshe yod. Thame zhagga ne khongun sontea lanin, 53 ciazerna ne sha denbe
zan yarn) ne thag denbe thuncespo in. 56 Yan ne sha zoste ne thag thunkhangun
ne nanna yan na khongunni nanna naste yod. %7 Sog salla dzadkhanni yab kaboe
na kalla dzads khonni zhaste na sontea in, tenna tsogsla suzhiggi ne kane zana

i6:45 yeshaye speche 54:13

ne zhaste kho sontea lusin. 58 Da namkhane babskhanni tagibo in. Khyozhe
phamespogun manna zerkhanni tagi zoste shi, innan i tagi zakhangun thamedpa
sontea lusin."

59 Yeshui Kapharnahummi gyalse dukhanni nanna labzhaa sal zane khonni
tegun mols.

Lobtugs manpoe Yeshu spans.
6:60 ne 71

60 Tsoo Yeshui zhaltagun tshorte khonni lobtugs manpoe zers, "Khonni
labzhagun ma kagspo dug sui nyante teboeka dul thubin?"

61 Lobtugsgunni Yeshui molkhangunni gyabgalla zergyu tankhanbo khonnji
khyen pasan, khongunla mols, "NDe spera zerkhangun khyozhaa khamlog tshorra?
62 Kaltes khyozhagunni mirigssibu namkhaa staggala thonna karu kho snunla
yodpin, tene ci samin? 83 Konchoggi thugnyiddi thamedpe mitshe sallanog, mii
stsondus gyudte tebo thobces medkyag. De khyozhaa zerkhangun Konchoggi
thugnyidne in yar tshe sallanog. 84 Tenean khyozhagunni tone khaciggi neka tadpa
macos." (Sui khonnika tadpa mico yan sui khonna nolog cocespo Yeshua gomane
pharla thuggyus yodpin). 85 Yeshui mols, "Tennaboephia ne khyozhagunla zerpin,
suzhiggian neka tadpa khyon minyan namtshogpa ne yabbi kho naa misal."

66 Tebo tshorracig khonni lobtugs manpoe khon phanste khonni stinranne
madans. %7 Tene Yeshui lobtugs rcugnyispoa mols, "Khyozhagunnan na phanste
chaa thadda ragga?"

68 Shimon Pitarri zers, "Tsoole, nazhaa suika chaa? Thamedpe mitshe salkhanni
zhalta nyeranna dug. 89 Nyeran Konchoggi chogsne skyodkhanni dampa inkhanbo
nazhaa idshes yan gyusyod."

70Yeshui lansals, "Khyozhaa rcugnyispo ne naranni lobtugsga maldamssa?
Innan khyozhe tone cigcig rdudgunni gobe wanni yogga dug." 7! (Khonni Shimon
karyodpe butsha yude skorla molte innog, kho rcugnyissi tone cig intean stinne
Yeshua nolog coste inpin).

Yeshu tan khonni nogun.
7:1 ne 13

' Te stinne Tsoo Yeshu Galilli yuljonssi nassa manpoe nanna skyods.

Khon yahude yuljonssi nanna skyodnyin medpin, ciazhuna teru Yahudape
uskyongunni khor sadcessi skabs tsalladpin. 2 Tshele nanna dugcessi Yahudape
tuschen nyemo yodpin. 3 Yeshui nogunni Yeshua zers, "Ine binte yahude yuljonsla
skyod, tene teru yodkhanni lobtugsgunnian nyeranni halasshessi dzadpagun
thonnyanin. 4 Mincan gyurcessi dodpa yodkhangunni ibste las coa manog. Kaltes
nyeranna izug dzadpagun dzadnyannadna jigsten ganpoa snon cuggan." ® Khonnji
nogunnian khonnika tadpa macos.

6 Yeshui khongunla mols, "Khyozhagun Yerushalemmi nanna nam chanan
digganog, innan ne tuspo tarurn malebbain. 7 Khyozhagunla jigstenpa tadpa

medkhangunni naphrad mico, innan naa naphrad coanog, ciazerna ne khongunni
las nanpagunni skorla spanpo tannad. 8 Khyozhagun tuschenla sonshig, na micha
ciazerna ne tus tarun malebbain." ® Tebo molte Yeshu Galillii yuljonsla zhugssa
dzads. 0Innan khonni nogun tuschenla sonte stinne, suan shes mashugga ibste
khonnan Yerushalemmi nanna tuschenla skyods. ' Teru Yahudape uskyongunni
tuschenni tusla, "Kho kane dug" zerin tsalladpin. 2 Teru mitshogssi nanna khonni
skorla shabshub tanste khaciggi, "Khon zanpo innog" yan khaciggi, "Khoe migunla
gobskorte innog" zers. '3 Yahudape uskyongunla jigs pasan, suzhiggian khonna
stodpa tshanme dunla tanna medpin.

Yeshui chodkhanni nanna labzha sals.
7:14 ne 24

14 Tuschen stsicessi tus phed zodcigga, Tsoo Yeshu kenla chodkhanna skyodte
labzha salces gozug dzads. '® Yahudape uskyongun halaste zers, "Lobjor) mane
mathobkhan i mibo izam yontancanzhig kazugga innog."

16 Yeshui lansals, "Ne labzhagun naranni man, na kalla dzadkhanni Konchoggi
chogsne in. 17 Konchoggi thuggons nanzhin dulla thadkhangunla hagoanog, ne
labzhagun Konchoggi chogsne innogga ya na naranni chogsne. '8 Khoranni
wanche nanna zerkhanboe ranstod tsalte innog, innan kho kalla dzadkhanboa
stsiwa tsalkhanboe zun matanna tanpo zerranog. '® Khyozhe phamespogunla
Mozessi kathimsgun salte manpinna? Innan khyozhaa suzhiggian teboa khaa
manyans. Khyozhagunni cia na sadcessi stsondus coad?"

20 Mitshogssi lantans, "Khyoranni nanna rdud zhugste innog. Sui khyoran
sadcessi stsondus corug?”

21 Yeshui khongunla mols, "Ne halasshes dzadpazhig cospa khyozhagun halas.
22 |nnan Mozessi sunnad cos zerkhan nanzhin (Nospoa khyozhe phamespogunni
Mozessi san snunla te tshirbo gozugste inpin), khyozhagunni shabbaddi naltshoe
zhagga tugu butshagunla sunnad corug. 23 Ta khyozhagunni Mozessi kathimspo
cag micagcessi phia, kaltes shabbaddi zhagga khyozhagunni ranranni tugu
butshaa sunnad cocug nyannadna, tene shabbaddi naltshoe zhagga ne mizhig
nadne phancugna khyozhagunla neka cia so yonnarag. 2* Mii samtshulne
thagmacadda tanpoe thagcad coshig."

Yeshu Konchoggi Idamma dzadkhanni Mashika innogga?
7:25 ne 44

25 Yerushalempa khaciggi tices gozugs, "Khongunni sadcessi stsondus cokhanni
mibo innabo manogga? 28 Ltosshiggan khoe nadarn tshanme dunla snonte labzha
tannala, yan uskyongunni khonni gyabgalla can zerra midug. Ci khongunni kho
Mashika innog zerte tadpa coste innahe? 27| mi kane in nazhaa gyusyod, innan
Konchoggi Idamma dzadkhanni Mashika skyoddacig khon kane in suan gyus
micha."

28 Ts00 Yeshui chodkhanni nanna labzha sal zane shed nan mols, "Khyozhagunni
denba na shessadda? Yan na kane in denba gyusyodda? Daa naranni wanche
nanna iru mayonspin innan na kalla dzadkhanbo tantan in, khyozhagunni khon
shessa manog. 2° Ne khon shessad ciazerna na khonni chogsne yonste in yan
khonni na kalla dzadte in." 30 Tebo tshorracig uskyongunni khon zumcessi stsondus
cos, innan suzhiggian khonna lagpa mastses ciazerna khonni tuspo tarun malebba
inpin.

31 Innan mitshogssi tone manpoe khonnika tadpa coste zers, "Ci Konchoggi
Idamma dzadkhanni Mashika skyoddacig i miboe san manna halasshessi Itasgun
staninnahe?"

32 Mitshogssi Yeshui skorla tezug shabshub tancespo pharushipagunni
tshorracig, khongun tan lama uskyongunni chodkhan sunkhanni magmigun khon
zumste khyoncesla kals. 33 Yeshui migunla mols, "Tus nyununzhig na khyozhagun
nyampo yod, tene na kalla dzadkhannika logste chad. 34 Khyozhagunni na tsalin,
innan na mithob, yan na yodsa khyozhaa yon minyan."

35Yahudape uskyongunni cig tan cigga zers, "Nadangunni tsal minyances i mibo
karu chen zerte innog. Ci kho rispagunni toa yante yodkhanni nadanni migun yodsa
sonte rispagunla labzha tanin samte innogga? 3¢ Khoe 'Khyozhagunni na tsalin,
innan na mithob, yan na yodsa khyozhaa yon minyan' zercessi tonbo ci in he?"

37 Tuschenni stinjuggi zhag, tshanme san stsadcanni zhagga Yeshui zhanste
kuco salin mols, "Skomskhangun neka yonshig, 38 yan neka tadpa cokhangun
yonste thunshig, kazug dampe sunrabssi nanna mollanag, 'Tadpa cokhanni semssi
nanne tshe tankhanni chui ltsanspogun gyugin.' " 32 (Tshe tankhanni chubo ni
dampe thugnyid in, kabo khonnika tadpa khyonkhangunla stinne thobces inpin,
innan tetus tshagpa dampe thugnyid salla madzadda inpin, ciazerna tarun Yeshu
stagga dzadte khonna spal mathobba inpin).

40 Te speragun tshorte khaciggi zers, "Tantan i mibo Konchoggi lunstonpa
skyodcescanbo innog kaboa nadangun sunste yodpin." 4! Yan khaciggi zers,
"Khon Konchoggi Idamma dzadkhanni Mashika innog" zhan khaciggi, "Galillipazhig
Mashika kazuggi in thubin? Mane mithub. 42 Dampe sunrabssi nanna molte
midugga? Mashika gyalpo Dabiddi purgyud yan gyalpo Dabid skyesse yul
Bedlehemmi donkhyerne binin." 43 Tennaboephia Yeshui zhaste mitshogssi nanna
po manpo bud. 44 Khaciggi khon zumcessi dodpa borradpin, innan suzhiggian
khonna lagpa mastses.

Yahudape uskyon khaciggi Yeshuika tadpa khyons.
7:45 ne 53

45 Chodkhan sunkhanni magmigun, pharushipa tan lama uskyon gunnika
logste lebbacig, khongunni magmigunla tis, "Khyozhagunni kho zumste cia
makhyonspin?"

46 Magmigunni lantans, "Nazhaa itsogssi labzha salkhanzhig mane mathon."

DRAFT 26 December 2018 Copyright © Wycliffe



Yohanan 7-8 18

47 Tene pharushipagunni zers, "Khyorangunnar khoe gobskorri nanna yonste
inna? 48 Wansulpagun tan pharushipagunni nanne ciggian khoeka tadpa cossa?
49 Macos. Innan kathimssi skorla can gyus medkhanni i mitshogspoe khoeka tadpa
cos. Khongunla nan phogte innog."

50 Khongunni topa pharushipa Nikodemas kabo snunla Yeshua tiwa tiala sonte
inpin, khoe khongunla tis, 5 "Nadanni kathims nanzhin snunla mizhigga khoe
coskhanni skorla nyante mane khoa thimscad minyan zerte midugga?"

52 Khongunni zers, "Ci khyorannan Galillipa inna? Dampe sunrabssi nanna
tsalna khyoranna Galilline lunstonpazhig binkhanbo mane mithob."

53 (itene khon tshanma lanste ranranni khanpa son.)

Logyem cokhanni bumo.
8:1 ne 11

"Tene Tsoo Yeshu oliwwi ri zersse nassa skyodte zhugssa dzads,

8 2namlanssacig khon logste chodkhanna skyods. Mitshanma khor) yodsa
dzoms, Yeshu mitshogsla labzha salcesla seka zhugs. 3 Tenna tusla chosthimsla
khaspagun tan pharushipagunni bumozhig khyons kabo khoranni zhidmad manpa
yan mizhig nyampo lusdel coin zumste inpin, yan khoa mitshogssi dunla lancugs.

4Khongunni Yeshua zers, "Lobbonle, i bumobo logyem coin zumspin. > Mozessi
thims nanzhinla, itsogssi bumoa rdoa gyabste sadcessi nadanna ka yod, innan
nyeranni ci mollad?"

8Khongunni i tiwabo Yeshua kathimsne galcessi nyadgal kalcesla tis.

Innan Yeshui u ghuste dzigu nyampo seka dia dzadces gozug. 7 Khongunni
yan tan yan khonna tiin dugspa khonni u stagste khongunla mols, "Khyozhe tone
dagsa tshagpa sdigpa mane macoa yodkhanboa goma i bumoboa rdoa gyabcug."
8 Yanskyar khonni u ghuste seka dia dzads.

9Tebo tshorracig, tiwa tikhangun rere coste tekane son, rgadpogunne gozugste
tetetshogpa nam Yeshu cigpo mane lanste yodkhanni bumo yodsa malus. 19 Yeshu
zhanste khoa mols, "Bumo, khon tshanma karu son? Suzhiggian khyoranna soggi
nyeschad makalsa?"

" Khoe zers, "Tsoole, suzhiggian can macos."

Tene Yeshui mols, "Nean skyon mikal. Son, tanepharla sdigpa maco").

Skyabgon Yeshu ni jigstenni od.
8:12 ne 30

12Tsoo Yeshui migunla labzha salin mols, "Na ni jigstenpagunni phia od in.
Ne stinranne danskhangun mundiggi nanna midul, ciazerna thamedpe mitshee
chogsla thidkhanni od khongunni nanna yodte innog."

13 Tebo tshorracig pharushipagunni Yeshua zers, "Khyoranni ranni phia spanpo
tanspa thims nanzhin khyoranni spanpobo rinmed theanog."

i7:53 rissi specha snyinpa manpoe nanna 7:53 ne 8:11 tshogpa Griiste medte innog. Griiste
yodkhangunni nanna ibo Yohananni 21:24 stinne, yan luke 21:38 stinne thobdug.

14 Yeshui khongunla lansals, "Ne naranni skorla spanpo tannadnan ne spanpobo
rinmed man ciazerna na kane yonste in, yan karu chaces in na gyusyod. Innan
khyozhagunla tegun gyusmed. '®Khyozhagunni mii samtshul nanzhin shags
caddug, innan ne suan shags caddamed. '8 Kaltes thimscadna ne thimscadpo
tanpo yonin ciazerna thimscad zane na cigpo med, na kalla dzadkhanni yab na
nyampo yod. 17 Khyozhe thimssi nanna dia dzadte dug 'Mi nyissi spanpo tanna,
skyonbo denba then' '8 De naranni phia spanpo tannad, yan ne spanpo nyispa ni
na kalla dzadkhanni yab in."

19 Tene pharushipagunni Yeshua tis, "Khyoranni yab kare?"

Yeshui lansals, "Khyozhagunni na mashes ya ne yabban. Kaltes khyozhe na
shespinna ne yabban sheste yoddo." 20 Chodkhanni bulldus phulse ghammi dunla
labzha saltus khonni te speragun molla dzads. Innan suzhiggian khon mazums
ciazerna khonni tuspo tarun malebba inpin.

21 Yeshui yanskyar khongunla mols, "Na chad, khyozhe na tsalin, innan
khyozhaa khyozhe sdigpe nanna shiin. Karu na chad khyozha teru yon minyan."

22Yahudape uskyongunni zers, "Ci khoe khoran sadces innogga? Teboephia
khoe 'Karu na chad khyozhaa yon minyan' zerte innogga?"

23 Yeshui tarunnan mols, "Khyozhagun yogne innog, yan na stagne in.
Khyozhagun i jigstenne innog, na i jigstenne man. 24 De khyozhagunla zerpin,
khyozhaa khyozhe sdigpe nanna shiin. Kaltes khyozhe na tennabo in zerkhanboa
den mashesna, khyozhaa khyozhe sdigpe nanna shiin."

25 Khongunni tis, "Khyoran su in?"

Yeshui mols, "Na tennabo in kazug gomane pharla ne khyozhagunla zerradpin.
26 Khyozhe skorla na zergyu tan shags cogyu manpo yod, innan ne mico. Ne
na kalla dzadkhanni kane tshorkhangun jigstenpagunla shaddad yan khon ni
idshescan zhugste in." 27 Khonni Konchog yabbi skorla molkhanbo uskyongunni ha
mago.

28 Tene Yeshui mols, "Khyozhe mirigssibu skyanshinnika stag zane,
khyozhagunla na tennabo inkhan gyuschen. De naranni can coamed, innan yabbi
na labba dzadkhanbo zerrad. 2° Yan na kalla dzadkhanbo na nyampo yod, khonni
na cigpo phanste borra madzads ciazhuna ne tusgyun khon thugsthadkhanbo
coad." 30 Yeshui te zhaltagun molin yod zane mi manpoe khonnika tadpa cos.

Abraham ya rdudgunni gobe purgyud.
8:31 ne 47

31Tsoo Yeshui khonnika tadpa khyonkhanni Yahudapagunla mols, "Kaltes
khyozha ne labzhagunnika stanpo dugna, khyozhaa ne denbe lobtugsgun in.
32 Tene khyozhaa Konchoggi denbabo hago thubin yan tenna denbaboe khyozhaa
ranwar tanin."

33 Khongunni lantans, "Nazhaa Abrahammi purgyud in yan mane tsheyogga
malussa inpin. Nyeranni nazhaa ranwan thobin zercessi tonbo ci in."

34 Yeshui khongunla mols, "Ne khyozhaa denba denba zerrad, sdigpa cokhan
tshanma sdigpe tsheyog innog. 3% Yar tsheyog sponboe nanmi mane migyur, innan
butsha tusgyun nantshanssi khagzhig innog. 3¢ Kaltes sassi khyozhagunla ranwan
tanna khyozhagunla denbaa ranwarn thobin. 37 Khyozhaa Abrahammi purgyud
inkhanbo ne shessad, tenean khyozhe na sadcessi stsondus corug ciazerna
khyozhagunni semssi nanna ne labzhe phia nassa medte innog. 38 Yabbi dunla
yod zane thonkhangun ne khyozhaa shaddad, innan khyozhagunni khyozhe abe
kane tshorkhangun coanog."

39 Khongunni lantans, "Nazhe aba Abraham in."

Yeshui khongunla mols, "Kaltes khyozhagun Abrahammi purgyud inpinna
khyozhean Abraham tsogssi lasgun coaddo. 40 De khyozhagunla Konchogne
tshorkhanni tanpoe speragun shad pasarn, khyozhe na sadcessi stsondus corug.
Abrahammi tezug mane macos. 4! Khyozhe abe cokhanni lasgun khyozhe coanog."

Khongunni Yeshua zers, "Nazhagun nalu man, Konchog khonrantsa nazhe yab
in."

42 Yeshui khongunla mols, "Kaltes khyozhagunni yab, Konchog inpinna, khyozhe
na camspa coaddo, ciazerna na Konchogne yonste dagsa ika yod. Da ika naranni
wanche nanna yonste man, khonni na kalla dzadte in. 43 Cia, khyozhaa ne
speragun ha mago innog? Ciazerna khyozhaa ne labzhagunla tadpa coala thadda
manog. 44 Khyozhagunni aba ni rdudgunni goba innog, yan khyozhaa khyozhe abe
dodpa nanzhin lasgun coa thaddanog. Kho jigsten chagspane pharla misadzhig
in, yan Konchoggi denbe labzhagunla naphrad coanog, khoe nanna tanpo can
medte innog. Khoe zun tan zane khoranni skad tanste innog ciazerna kho zunjan
yan zungunni aba innog. 4° Innan ne Konchoggi denbe labzha shadcespoe
khyozhagunni neka denshessa manog. 46 Khyozhe tone sui na sdigpe las coste
nonscan inkhanbo stan thubin? Kaltes Konchoggi denbe labzha ne khyozhaa
shaddadna, tene khyozhagunni neka tadpa cia coamed? 47 Konchoggi inkhangunni
khonni molkhan tshanma nyannanog, innan khyozhe minyancessi gyuntshanbo ni
khyozhagun Konchoggi manog."

Tsoo Yeshu Abrahammi san tagpo.
8:48 ne 59

48 Yahudapagunni lantans, "Nazhe khyorarn Samarriyapa yan khyoranni nanna
rdud zhugste innog zerkhanbo denba manogga?

49 Yeshui mols, "Ne nanna rdud zhugste med. Ne naranni yabba stsiwa coad,
innan khyozhagunni na stsiwa coa midug. %% De naranna stsiwa tsalla med. Ona
naa stsiwa tsalla dzadkhanzhig yod yar khon ni thimscad dzadkhanbo in. 51 De
khyozhaa denba denba zerrad, ne labzhagunla khaa nyankhangun mane mishi."

52 Khongunni khonna zers, "Ta nazhaa hago khyoranni nanna rdud zhugste
yodte innog. Abraham tons yan tenna tsogsla zhan lunstonpagunnan, innan
khyoranni zerranog khyoranni labzhaa khaa nyankhangun mane mishi. 33 Khyoran

ci nazhe phamespo Abrahammi san jigspo inna? Khon tons yan lunstonpagunnan,
khyoran randanran su in sammarag."

54 Yeshui mols, "Kaltes ne naranna ranstod tanna te stodpabo tonmed innog. Ne
yabbi naa spal salin, khyozhe khonna khyozhaa ranni Konchog zerdug. 55 Khyozhe
khorn shessa manog innan ne khor shessad. Kaltes ne shessamed zerna nan
khyozhagun tsogsla zunjan gyurin. Innan ne khon shessad yan ne khonni ka
khanyannad. 56 Khyozhe phamespo Abrahammi ne tuspo thoncessi skorla sam
zane khorn masante thad. Khonni tebo thon yan ma thadpo son."

57 Yahudapagunni Yeshua zers, "Khyoranni lo tarun snabcuan mason, khyoranni
Abraham thon zerte kazuggi zerrad."

58 Yeshui khongunla mols, "Ne khyozhaa denba denba zerrad, na ni Abraham
maskyee sar snunla yodpink." 59 Tebo tshorracig Yahudapagunni khon sadcesla
rdoa khurs, innan Yeshu khongunne ibste chodkhanne binste skyods.

Yeshui zharazhig phancugga dzads.
9:1 ne 12

"Tsoo Yeshu lamne skyod zane khonni skyespane pharla zhara yodkhanni
mizhig zigs. 2Khonni lobtugsgunni khonna tis, "Lobbonle, sui sdigpe zhaste
kho zhara skyeste innog, khoranni ya khoe phamagunni?"

3 Yeshui khongunla mols, "Khoe ya khoe phamagunni sdigpe zhaste manog,
innan Konchoggi chaglasgun khoe mitshe nanna snon cugga dzadcessi phia kho
zhara skyeste innog. 4 Nyime odpo yod zane nadangunni na kalla dzadkhanni
chaglasgun cogos. Tshan lebin nam suin las co minyan. ® Namtshogpa na jigstenni
nanna yod na jigstenpagunni phia od in."

6 Tezug molte stinne Yeshui seka thu phanna dzads, yan teboa kalag coa dzadte
zharaboe migga skua dzads. 7 Khonni khoa mols, "Sonte khyoranni mig silommi
zinni nanna thus" (Silommi ton ni lam cugcesla zerranog). Tene kho sonte khoranni
mig zinni nanna thus yan khoa migne thonin khoranni khanpa logste son.

8Zharaboe khyimtshesgun tar snunla kho zhara Itsanin thonkhangunni cig tan
cigga tis, "Kho lammi thama dugste Itsankhanni mibo manogga?" ° Khaciggi,
"Tennabo innog" yan zhangunni, "Manog, kho te mibo tsogsshig thondug" zers.

Innan te miboe utsug tanin zers, "Na tenna zharabo in."

10 Khongunni tis, "Tene khyoranni mig kazuggi phan?"

" Khoe lantans, "Yeshu zerkhanni miboe kalag coste ne miggika skua dzadte
naa sonte silommi zinni nanna migpo thucesla mols. Tene na sonte mig zinni
nanna thuacig naa migne thon."

12 Khongunni tis, "Yeshu kane dug?"

Khoe zers, "Na gyusmed."

kg:58 Yahudapagunni Yeshui, 'NDa ni Abraham maskyessi san snunla yodpin' zercespo Yeshui
khonran Konchog in zerkhanbo hagoadpin. Teboephia khongunla so yonste Yeshu sadces cos.

Pharushipagunni stsarcod tans.
9:13 ne 34

13 Tene khongunni skyespane pharla zhara yodkhanni mibo pharushipagunnika
khyons. '* Tsoo Yeshui kalag coa dzadte zharaboe mig phancugga dzadkhanni
zhagpo shabbaddi naltshoe zhag inpin. '3 Tennaboephia pharushipagunnian khoa
tis, "Khyoranna kazuggi thonthub." Khoe lantans, "Yeshui ne miggika kalag skua
dzads yan ne thuacig na migne thon."

16 Pharushipa khaciggi zers, "Yeshu zerkhanni mibo ni Konchoggi chogsne
manog ciazerna khoe shabbaddi zhaggi thimsgun masuns."

Zhan khaciggi zers, "Sdigcanzhigga itsogssi ltasgun kazuggi stan nyanin?"
Teboephia khongunni nanna khag bud.

17 Tene khongunni zharaboa yanskyar tis, "Khyoranni mig phancugkhanni miboe
skorla khyoranni ci samba in."

Khoe lantans, "Tantan khon lunstonpazhig innog."

18 Yahudape uskyongunla i mibo zhara yodkhan yan dagsa thor zerkhanbo
tarunnan den mashespa khoe phamagun bodte khyons. 19 Khongunni khoe
phamagunla tis, "I mibo khyozhe butsha inna? Ci kho zhara skyessa? Tene khoa
dagsa kazugga thonte innog?"

20 Phamagunni lantans, "Kho nazhe butsha in yar) kho ske zane zhara yodpin.
21|nnan khoa kazuggi dagsa thonnad yan sui khoe mig phancugs nazhaa can
gyusmed, khoranna tia dzad. Kho Idankhanzhig inpa khoe nyezhe tiwagunla lan
tannyannanog.” 22 Yahudape uskyongunla jigsshespe, khoe phamagunni tezug
zers ciazerna uskyongunni, Yeshua Konchoggi [Idamma dzadkhanni Mashika
innog zerkhangun chostshogssi tone phins tanin zerte thagcadte inpin. 23 Tenna
gyuntshanboe phia khoe phamagunni zers, "Kho Idankhanzhig innog khoranna tia
dzad."

24 Uskyongunni snunla zhara yodkhanni miboa lan nyispa bodte tis, "Konchogga
jigste tanpo zer. Nazhaa gyusyod Yeshu zerkhanni mibo sdigcanzhig innog."

25Khoe lantans, "Khon sdigcan inna man na gyusmed, innan spera cig na tantan
shessad na snunla zhara inpin dagsa na thonnad."

26 Khongunni khoa yanskyar tis, "Khoe khyoranna ci cos? Khyoranni migpo khoe
kazugga phancugs?"

27 Khoe zers, "Ne khyozhagunla snunla zerpin, innan khyozhagunni nyanna
midug. Ta tenna sperabo yanskyar nyannyin ragga? Ci khyozhagunnar khonni
lobtugs gyurnyin ragga?"

28 Tene uskyongunni khoa thelba coin zers, "Khyorar khoe lobtugs innog.
Nazhaa ni Mozessi lobtugs in. 2° Konchoggi Mozes nyampo zhalta salte inkhanbo
nazhaa shessad, innarn i mibo kane yonste in nazhaa can gyusmed."

30Khoe lantans, "lbo ma yamtshan rag. Khyozhagunni khon kane yonste in
shessa mednan khonni ne mig phancugga dzads. 3! Ibo tshanme shessanog,
Konchoggi sdigcangunla sanna manog, innan Konchoggi stsiwa tan jigssi nanna

dulte khonni thuggons nanzhin cokhangunla sannanog. 32 Skyespane pharla
zhara inkhanzhig phancugga dzadkhanni skorla suzhiggian dagsa tshogpa tshorte
meddo. 33 Kaltes i mibo Konchoggi chogsne manpinna khonna can conyante
meddo."

34 Khongunni zers, "Khyoran skyespane pharla sdigpe ganste yodte innog.
Nazhagunla labcessi hampa kazuggi yons." Tene khongunni i mibo chostshogssi
tone phins.

Semnyiddi thogne zhara.
9:35 ne 41

35 Yahudape chostshogssi tone phinkhanni miboe skorla Tsoo Yeshui san, kho
thobbacig khonni tia dzads, "Khyoranni mirigssibuika tadpa coadda?"

36 Khoe zers, "Khon su innog? Khonnika tadpa conyancesla naa shadda
dzaddan."

37 Yeshui khoa mols, "Khyoranni kho thonste in, yan dagsa khyoran nyampo
spera tankhanbo kho in."

38 Khoe zers, "Kye Tsoo, ne nyerannika tadpa coad" yan khoe Yeshua chag
phulte cols.

39 Yeshui mols, "Zharagunla thorjcugces yan thonkhangunla zhara inkhanbo
stante jigstenpagunla thimscad cocessi phia naa yonste in."

40 Khor nyampo yodkhanni pharushipa khaciggi tebo tshorte zers, "Ci,
nazhagunnarn zhara innogga?"

41Yeshui mols, "Kaltes khyozhagun zhara inpinna khyozhagunni nanna sdigpa
cokhanni skyon thobte meddo, innarn dagsa khyozhe nazhaa migne thonnad zerpa
khyozhe nanna skyon luste innog."

Skyabgon Yeshu ni lugsdzi zanpo.
10:1 ne 21

1Tsoo Yeshui mols, "Ne khyozhaa denba denba zerrad, lugre nanna ghone

1 0 mayonna stsigpe kane dzagste yonkhangun skunma tar cagpa innog.
2 Ghone yonkhanbo luggunni lugsdzi innog. 3 Ghosunpe lugsdzia gho pheanog yan
luggunni lugsdzii skadbo noshessanog. Lugsdzii khoranni lug rerea min bodin
philogga thidte khyerranog. 4 Khoe ranni lug tshanma philogga phin tsharracig, kho
luggunni san snunla dulin yan luggun khoe stinranne yonin ciazerna tegunni khoe
skad noshessanog. ® Luggun zhanma mii gyabne machaa thagrinna shorte chen,
ciazerna luggunni zhanma miboe skad noshessa manog."

6 Yeshui Yahudape uskyongunla te spebo salla dzads, innan khonni khongunla
molkhanbo hamago.

" Tennaboephia Yeshui yanskyar mols, "Ne khyozhaa denba denba zerrad,
na ni lugre ghobo in. 8Ne san snunla yonskhan tshanma ni skunma tan cagpa
inpin, innan ne luggunni khongunni zerkhangun manyans. 9 Na ni ghobo in, na
gyudte lugre nankugga zhugskhangunla tharpa thobin. Ghagzhaa medpa khongun

nankugga yonces tarn philogga chen yan stsakhaa gyalla thobin. 1° Skunma ni ne
luggun skuces, sadces tan medkhan coces cigpoe phia yonnanog. Innan na ni
tegunla ganpo mitshe tshimspozhig tancesla yonste in."

""Na ni lugsdzi zanpobo in. Lugsdzi zanpoe luggunni phia khoranni sog
tannanog. 2 Lapa luggunni dagpo yan lugsdzi zanpo man pasan, shanku yonna
thonnacig kho luggun phanste shorranog. Tene shankui luggunla thamste lugkhyu
yan cugin. '3Kho shorte chanog ciazerna kho lapazhig innog yan luggunla
cichanarn tsherkha medkyag."

14"Na lugsdzi zanpobo in. Ne naranni luggun shessad yan ne luggunni na
shessanog, "®kazug yabbi na shessad, nean yab shessad. Yan luggunni phia ne
naranni sog tanin. 8 Na i lugkhyui toa medkhanni yan lug riggan yod. Ne tegunnan
khyongos, tegunnian ne skadla nyanin, tene lugkhyu cig tan lugsdzi cig gyurin."

17"Ne yabbi na camspa dzadcessi gyuntshan ni ne naranni sogpo chodpaa
tancespo in, yanskyar logste thobcessi phia ne tebo coad. '8 Suzhiggan ne sog
ne kane len minyan, na naran thadte nari sogpo tannad. Da ibo tances yarn logste
lencessi wan yod ciazerna yab Konchoggi na ka salla dzadte yod."

19 Tezug molkhanboe zhaste Yahudape uskyongunni nanna khag bud. 20 Khon
manpoe zers, "Khoa rdud zhugste snyoste innog, khoa cia nyannad?" 2" Innan
zhan khaciggi zers, "l speragun rdud zhugskhanzhiggi manog. Rduddi zharaa
migne thoncug nyannanogga? Mane nyanna manog."

Yahudapagunni Tsoo Yeshuika tadpa makhyons.
10:22 ne 42

22 Ghuntusla Yerushalemmi nanna chodkhan dubkhanni zhag idtu coin
tuschen stsii tusla 23 Yeshu chodkhanni nanna Solomonni yabs zerkhannika
dulla dzaddadpin. 24 Yahudapagun khonna skorte dugs yan zers, "Namtshogpa
nazhagun thetshomssi nanna borrad. Nazhaa salpo shoddarn, khyoran Idamma
dzadkhanni Mashikabo inna?"

25 Yeshui lansals, "Ne khyozhagunla shadpin, innan khyozhe denshessa midug.
Ne naranni yabbi wanni nanna cokhanni halasshessi lasgunni ne phia spanpo
tannanog. 26 Innan khyozhagunni denshessa midug ciazerna khyozhaa ne lug
manog. 27 Ne luggunni ne skad nyannanog yar ne khongun shessad. Khongun ne
gyabne yonnanog. 28 De khongunla thamedpe mitshe tanin yan khongun nyalwe
nanna mane miphar. Suzhiggian khongun ne lagne kogste khyer minyan. 22|
luggun ne lagga stadda dzadkhanni ne yab tshanmesan wancan zhugste in.
Suzhiggian ne yabbi lagne khongun kogste khyer minyan. 30 Da tan yab nyisko cig
in."

31Yanskyar Yahudapagunni khonna rdoa gyabste sadcessi phia rdoa khurs.
32|nnan Yeshui khongunla mols, "Ne naranni yabbi chogsne halasshessi Itas
manpo stanpin, tegunni nanne kaboe phia na rdoa gyabste sadces coad?"

33 Yahudapagunni khonna zers, "Nazhe khyoranni halassessi ltasgunni phia
manpa, khyoran mi in innan randanranna Konchog in zerin Konchogga dadlog
zhuskhanboe phia rdoa gyabste sadin."

34 Yeshui lansals, "Khyozharanni kathimssi speche nanna Konchoggi izug molla
dzadte midugga?, 'Ne zerpin, khyozhaa Konchoggun in." 3% Kaltes Konchoggi
ka thobkhanni migunla Konchoggun molladna, (Yan dampe sunrabs mane gyur
minyancespo khyozhaa gyusinnog) 36 Yabbi khonni chaglas cocesla skoa dzadte i
jigstenni nanna kalla dzadkhanboe skorla ci molin? De 'Na Konchoggi butsha in'
zerkhanboa, Konchoggi dadlog zhuste innog cia zerrad? 37 Kaltes ne naranni yabbi
laspo macona tene neka id mashesshig. 38 Kaltes ne tegun coste khyozhe neka id
mashesnar) halasshessi ltasgunnikata idshes cossan, kaboe yab ne nanna yan
na yabbi nanna inkhanbo khyozhaa gyussonte hago thubin." 3® Khongunni khon
yanskyar zumces cos, innar) khon khongunni lagne shornyan.

40 Tene Yeshu yanskyar Yordanni Itsanspoe pharka snunla Yohananni thus
tanskhanni nasseka logste skyods yan teru zhugs. 4! Mi manpo khor yodsa yonste
cig tan cigga zers, "Yohananni halassi ltas mane mastannan khonni i miboe skorla
molkhan tshanma tanpo innog." 42 Yan teru yodkhan mi manpoe khonnika tadpa
khyons.

Lazarras sontea lanna dzads.
11:1 ne 16

"Ta Lazarras zerkhanni mizhigga zumo yonste yodpin. Kho, khoe ace

1 1 Miryam tan Martha gun Bedthani donkhyerne inpin. 2 Miryam tenna bumobo
innog, kaboe stinne Tsoo Yeshui zhabsla atir lugste khoranni sa nyampo phis.
Khoe minbo Lazarrasla zumo yodpin. 3 Teboephia sinmo nyiskoe, "Tsoole, nyeranni
camspa dzadkhanni Lazarrasla zumo sante dug" zerte Yeshua zhulon kals.

4Tsoo Yeshui tebo sannacig mols, "I zumobo kho shicugcesla manog. Ibo
Konchoggi spalli phia innog, kabo gyudte khonni saslan spal thobin." ® Yeshui
Martha, khoe nomo Miryam tan Lazarrasla camspa dzaddadpin. ¢ Lazarrasla zumo
yodkhanni nastshul santean khon maskyodda, tennaru yan zhagma nyis zhugs.

7 Te stinne khonni lobtugsgunla mols, "Nadar logste Yahuda chen."

8Innan lobtugsgunni zers, "Lobbonle, zhag khaciggi snunla Yahudape
uskyongunni nyeranna rdoa gyabste sadces cos, tenean nyeran teru skyoddadda?"

9Tsoo Yeshui lansals, "Nyime chutshod rcugnyispo od medkyagga? Nyime oddi
nanna dulkhangun ghaggyabste gyella manog, ciazerna jigstennika phogkhanni
oddi khonna thon thubbanog. "% Innar tshanni mundiggi nanna dul zane kho
ghaggyabste gyellanog, ciazerna od medpa innog."

" Tezug molte stinne, Tsoo Yeshui khongunla mols, "Nadangunni dzao Lazarras
nyidla sonte innog, innan na teru khoa nyidtshaddala chad."

110:34 sungurri speche 82:6

121 obtugsgunni Yeshua zers, "Tsoole, kaltes kho nyidla sonte inna khoe zumo
gyallanog." '3 Yeshui kho shite innog molte inpin, innan khonni lobtugsgunni kho
denbaa nyidla sonte inkyag sam.

14 Yeshui khongunla salpo shadda dzads, "Lazarras shite innog, '®innan
khyozhagunni phanthogssi phia kho shi zane na kho nyampo teru medpa ma
thadpo rag ciazerna tene khyozhe denba tadpa coin. Ta nadangun kho yodsa
chen."

16 Thomassi (Kaboa tshagtuggan zerradpin) zhanma lobtugsgunla zers,
"Yonshig, nadangun shigosnan lobbon nyampo chen."

Thamedpe mitshe Yeshune thobin.
11:17 ne 37

17 Tsoo Yeshu tan khonni lobtugsgun Bedthani donkhyerri nyemoa lebbacig,
Lazarrassi spur spurkhanni nanna borte zhag zhi™ sonkhanbo Yeshua gyus skyod.
8 Bedthani donkhyer, Yerushalemne kilomitar summi thagrinna yodte innog. ° Yan
Yahudapa manpozhig Martha tan Miryammi minbo shicespoe khonna semsso
tancesla yonste yodpin. 20 Marthe Yeshu skyoddug zerte tshorracig, Yeshu jallala
philogga son, innan Miryam khanpe nanna dugs.

21 Marthe Yeshua zers, "Tsoole, kaltes nyeran ika yodpinna ne no mashia yoddo.
22|nnan na gyusyod, nyeranni cizhig Konchogga zhunan khonni salla dzaddanog."

23 Yeshui khoa mols, "Khyoranni no yanskyar sontea lanin."

24 Marthe lantans, "Na gyusyodle, thame zhagga shikhangun sontea lanni tusla,
khoan sontea lanin."

25 Yeshui khoa mols, "Na ni shikhangun sontea lankhan tan thamedpe mitshe
tankhanbo in. Neka tadpa cokhangun shitean sontea lusin, 26 yan neka tadpa coste
sontea yodkhangun mane mishi. Khyoranni teboa idshes coadda?"

27 Marthe zers, "Ona Tsoole, ne tadpa coad, nyeran [damma dzadkhanni
Mashika, Konchoggi sas i jigstenla skyodkhanbo innog."

28 Tebo zerte stinne kho logste son, yan Miryam sosoa bodte zers, "Lobbon
iru skyodte khyoranna bodda dzaddug." 2° Tebo tshorracig, Miryam koag lans
yan gyugste Yeshu yodsa son. 30 Yeshu tarun donsebbi nanna malebba tenna
nassaboeka zhugste yodpin, karu Martha khonna thuggala yons. 3! Khanpe nanna
Miryamma semsso tanna dugste yodkhangunni Miryam koag lanste philogga chaa
thonpa, khongunnar lanste khoe stinranne son, ciazerna khongunni Miryam
spurkhanna nuala sonte innog sam.

32 Miryam Yeshu zhugste yodsa lebbacig, Yeshu thonte khonni zhabssi dunla
gyelte zers, "Tsoole, kaltes nyerarn iru zhugste yodpinna ne no mashia yoddo."

M11:17 Yahudapa khaciggi mizhig shite stinne khoe semsnyidpo zugspoe nyekhorla zhagma sum
tshogpala nasshes tan teboe stinpne mibo logste yoncessi skabs mane medcespo sammadpin.
Yeshu Lazarras yodsa gorte skyodcessi tontag cigcig ni, i mitshee nanna sontea lanna dzadcespo
thetshoms medpa halasshessi dzadpazhig inkhanbo stancessi dodpa inpin.

33 Yeshui Miryam tan kho nyampo yodkhanni Yahudapagun nua zigste snyinni
thilne thugsskyomo skyods 34 yan khongunla mols, "Lazarras karu borte yod?"

Khongunni zers, "Tsoole, skyodte zigssan."

35 Yeshu shumsa dzads.

36 Tene Yahudapagunni zers, "Ltossan), khonni Lazarrasla tsamshig cespa coa
dzaddug."

37 Innan te tone khaciggi zers, "Khonni zharaa thoncugdug, ci Lazarras shicesne
skyob minyanna?"

Yeshui Lazarras sontea lanna dzads.
11:38 ne 44

38 Tsoo Yeshu snyinni thilne thugsskyomo skyodte spurkhanna skyods, tebo
kharrdo kabskhanni dagphugshig yodpin. 39 Yeshui mols, "Kharrdobo thamaa ril."
Shikhanboe sinmo marthe Yeshua zers, "Tsoole, khoe spurbo tenanna borte

zhagma zhi son, tima stsogpo yonste yoddo."

40 Yeshui mols, "Ne zerra meragga kaltes tadpa cona Konchoggi spal khyoranna
thonin."

41 Tene khongunni kharrdobo thama rils yan Yeshui namkhaa zigste mols, "Kye
ne yab, naa sanna dzadspaa ne nyeranna thugrjeche zhuad. 42 Nyeranni tusgyun
naa sanna dzadcespo na gyusyod, innarn naa khorte yodkhangunni nyeranni naa
kalla dzadkhanbo tadpa coste phanthogs thobcesla, ne innabo zerrad."

43 Tebo molte stinne Yeshui shednan mols, "Lazarras philogga binte yon." 44 Yan
shikhanni mibo binte yons, khoe kanlag tshanma roras nyampo silte yan goa
rasshig skonte yodpin.

Yeshui khongunla mols, "Silkhanbo tolte kho chacug."

Yeshu sadcessi dabs cos.
11:45 ne 57

45 Miryamma thugga yonste yodkhanni Yahudapa manpoe Tsoo Yeshui
dzadkhanbo thonte khonnika tadpa cos. #¢ Innan khacig pharushipagunnika sonte
Yeshui dzadkhanbo khongunla shads.

47 Tene lama uskyongun tan pharushipagunni Yahudape tshogsdui thusmigun
dzomcesla bodte dabs cos, "Nadangunni ci coin? | miboe halasshessi ltas manpo
standug. #8 Kaltes nadangunni kho inna zugga phudtanna tshanme khoeka tadpa
coin. Tene Rompa magmigun yonste nadanni chodkhan tan nadanni gyalkhamspo
medkhan coanog."

49 Khongunni tone tenna loe lama chenmo inkhan Kayaphassi zers,
"Khyozhagunla can shessa midug. 0 Khyozhagunla hagogos khyozhe phia
nadanni gyalkhamspo storri san te tonla mi cig shina migyalla?"

51Te speragun khoe ranni chogsne mazerra te loe lama chenmo incespoe,
khoe Yahudape gyalkhamssi tonla Yeshu shicessi lunstan shadte inpin. 52 Yan
Yahudape gyalkhams cigpo matshad, thestor sonkhanni Konchoggi migun kugste

tebo nyampo cig gyurcugcessi phian inpin. 3 Tenna zhagne pharla khongunni
Yeshu sadcessi thabldins.

54 Teboephia tenepharla Yeshu snoncugste Yahudapagunni toa skyodda
madzadda, ristonne nyemo Ephrayim zerse donkhyerla skyodte khonranni
lobtugsgun nyampo zhugs.

55 Yahudape pesaggi tuschen nyemo lebbacig, yul chogs tshanmane mi manpo
pesag lebbi san snunla stsanre tshirgun danda cocesla Yerushalemmi gyalsa yons.
56 Khongunni Yeshu tsalladpin, yan chodkhanni nanna yod zane cig tan cigga tis,
"Ci sammarag? Kho tuschenla iru miyonna?" 5’ Tenna tusla lama uskyongun tar
pharushipagunni kaltes suzhigga Yeshu iru yodkhanbo gyuschana lon khyongos
zerte ka tans, ciazerna khongunni Yeshu zumces inpin.

Yeshui zhabssika tizhimcanni mar lugs.
12:1 ne 11

1 Pesaggi tuschenni san zhag duggi snunla Tsoo Yeshu Bedthani
1 2 donkhyerla sontea lanna dzadkhan Lazarrassi khanpa skyods. 2 Teru Tsoo
Yeshui stsiwe nanna gonzanni daldig coste marthe zhabstog zhuadpin, Yeshu
nyampo dontan donkhangunni toa Lazarrassan yodpin. 3 Te tus Miryammi ma
kuspo tizhimcanni marnag litar phed zamshig Yeshui zhabssika lugste khoranni sa
nyampo phis, tene khanpa ganpo tizhimmi gan.

4Innan khonni lobtugsgunni tone Yuda karyodpe (Kaboe stinne Yeshua nolog
cos) Miryamma zers, 2"l tizhimmi marbo tsonste pene nyalbacangunla cia matanna
inhe? Iboa lo ciggi lacha zamshig rices dug."” ® Nyalbacangunni phia tsherkha yodte
manpa khoran skunma in pasan khoe tebo zers. Lobtugsgunni kolcessi pene
khomags, khoe lagga borkhanboe nanne khoe skuadpin.

" Yeshui mols, "Kho tsherkha mastan, khoe ibo coste ne zugspo spurkhanna
khyercessi phia daldig coste in. 8 Nyalbacangun tusgyun khyozhaa nyampo lusin,
innan na khyozhaa nyampo tusgyun milus."

9Tenna tusla Yahudape mitshogs chenmoa Yeshu teru yodkhanbo gyussonpa
khongun yons, ciazerna khongunla Yeshu thugces cigpo manpa, khonni sontea
lanna dzadkhanni Lazarraslan stanyin yodpin. '9 Tene lama uskyongunni
Lazarrassan sadcessi cusnan Idins "' ciazerna Lazarrasla cunkhanboe Yahudapa
manpozhiggi lamagun phanste Yeshuika tadpa coadpin.

Tsoo Yeshua gyalpoe tshulla gasus zhus.
12:12 ne 19

12 Stinmazhagpo tuschenla yonskhanni mitshogs chenmoe Tsoo Yeshu
Yerushalemma skyoddug zerte tshorpa, '3khongunni khasor Icanme yalga khurte
khonna gasus zhuala binte kuco tanin zers,

"Stodpa phulshig.

'"Tsoo Konchoggi wanche nanna skyodkhanbo cinlabscan.™

M12:13 sungurri speche 118:25,26

Israelli gyalpo cinlabscan."
14 Yeshui bunsarzhig zigspa lunstan danda dubcessi phia khon teka zhonna dzads,
kabo ni,

5 "Yerushalempagun® majigsshig.

Ltossan khyozhe gyalpo,

Bunsarrika zhonte skyoddalaP."

16 Tetus lobtugsgunla khonni dzadkhangun can hamago, innan Yeshua spal®
thobte stinne, khonnika te cunkhan tshanma dampe sunrabssi nanna diadzadte
yodkhanbo khongunla hago.

17 Yeshui Lazarrasla spurkhanne bodda dzadte shikhangunni tone sontea lanna
dzad zane, teru yodkhanni mitshogspoe te nastshulbo kanekaru khyebshuggadpin.
'8 Yeshui te halasshessi dzadpa dzadkhanbo tshorte mi manpo Yerushalemne
khonna thuggala yons. '® Pharushipagunni cig tan cigga zers, "Ltosshiggan
nadangunni thabspo karuar leb micuggog, tshanma khoe stinranne chala."

Tsoo Yeshui khon tonshespo lunstan dzads.
12:20 ne 36

20 T3 tuschenni tus Konchogga colla yonkhangunni toa Yahudapa mankhan
khaciggan yodpin. 2! Galillii yuljons bedsidane inkhangun, Philibbika yonste khoa
zhuwa phuls, "Sponbole, nazhagunla Tsoo Yeshu jal nyinrag." 22 Philib endiu
shaddala son, yan khon nyisko sonte Yeshua shads.

23 Yeshui lansals, "Mirigssibua Konchoggi chogsne spal thobcessi tus leb tshar.
24De khyozhaa denba denba zerrad, namtshogpa toe saon se nanna budte shi
mishi tebo to cigga lussanog, innan shite stinne sminte teboa dasbu manpo
chagssanog. 2% Na san manna ranni sogga yasha cokhangunni denbe mitshe
skyalin, innan ranni soggi san manna naa yasha cokhangunni khoranni sogpo
thamedpe mitshee phia skyobin. 26 Daa zhabstog zhukhangun ne gyabne dansgos,
na yodsa ne yogpogunnar dugin. Daa zhabstog zhukhangunla ne namkhaa
zhugskhanni yabbian stsiwa dzadin."

27"Ne semsla masante nags rag. Tene ci ne zerra, 'Kye ne yab, ta na i rdugnalli
tuspone skyobba dzad?' Mane mizer ciazerna na inna gyuntshanboe phia yonste
in. 28 Kye yab, nyeranni tshanla spal thob cugga dzad."

Tene namkhane sunskadcig tshor, "Ne spal tanste in, tarunnan spal tanin."

29 Teru yodkhan mitshogs sunskad tshorkhangunni dugldirra rag zers, yan khaciggi
zers, "Phonye khonna zhalta salte innog."

30'Yeshui mols, "I sunskadpo khyozhagunni phanthogssi phia in, ne phia man.
31Ta j jigstenpagunla thimscadcessi tus lebste in, i jigstenni tadpa medkhangunni
wansulpa shetan, philogga phinna dzadin. 32 Yan na kenla stag zane ne mitshanme

©12:15 rissi skaddi nanna i tshigspo ni "Ri Ziyonni bumoa ta majigsshig" Griiste dug.
P12:15 zakarye speche 9:9
412:16 spal tonni Yeshu tonste sku sontea zhanste namkhaa khyerra dzadcespo in.

sems narar chogsla khyonin." 33 Yeshui tezug molte khon tonstshulbo snon cugga
dzads.

34 Mitshogssi zers, "Nazhe dampe sunrabssi nanne ldamma dzadkhanni
Mashika tusgyun zhugsin zerte tshor. Tene nyeranni kazugga mollad, 'Mirigssibu
thonpoa staggos?' | mirigssibu su innog?"

35Yeshui mols, "Ne odpo khyozhagun nyampo tus nyununzhiggi phia lusin.
Mundiggi khyozhagunnika wan misulcessi phia te od yodyodpo tenanna dulshig.
Mundiggi nanna dulkhangunla karu chacen can gyus medkyag. 3¢ Khyozhagun
nyampo od yoddi tusla khyozhagun te oddi tugu gyurcessi phia te odpoeka tadpa
khyongos." Tebo molte stinne Yeshu tekane binste skyods yan khongunne ibba
dzads.

Migunni tarunnan tadpa macos.
12:37 ne 50

37 Tsoo Yeshui halasshessi Itasgun stantean mi manchea khonnika tadpa macos.
38 |bo lunstonpa yeshaye molkhanbo danda dubte in,

"Nyeranni khyudcan chaglasgun snoncugstean,

Tsoole, sui nadanni lonboa idshes cos."
39 Tenna gyuntshanboe phia khongunni tadpa makhyorns. Dampe sunrabssi yan
khagshiggika lunstonpa yeshaye molte dug,

40"Khonni khongunni miggun zhara tan

Snyingun skyonpo coa dzad pasar)
Khongunni migne mithon
Yan snyingunla hago mithub,
Te manne khongunni gyodpa coste
De khongun phancugste yoddo'."
41 Lunstonpa yeshaye Yeshui spalbo thon pasan, khonni skorla tegun molte inpin.

42 Tetusla mi manpozhiggi kaboe toa Yahudape uskyon khaciggan yodpin,
Yeshui nanna tadpa khyons, innan suan mashads, ciazerna pharushipagunni
khongun chostshogssi tone phins tannanog samte jigssadpin. 43 Khongunni
Konchoggi stodpe san michogssi stodpa rinchea tshorradpin.

44 Tene Yeshui kuco salte mols, "Na tadpa cokhangunni na cigpo manpa na kalla
dzadkhanboan tadpa coanog. #° Yan na thonkhangunni na kalla dzadkhanni yab
jalte innog. 46 Neka tadpa khyonkhangun mundiggi nanna milusshessi phia na
jigstenni nanna oddi tshulla yonste in."

47 Ne speragun nyante laglen macokhangunla ne skyon mikal, ciazerna na
jigstenpagunla skyon kalla manpa tharpa tanna yonste in. ¢ Da phanste ne
speragun manyankhan tshanmaa ne zerkhan tenna speragunni thame zhagga
khongunla shags cadin. 4° Ne naranni wanni nanna zerramed, innan na kalla
dzadkhan namkhaa zhugskhanni yabbi na ci zerces tan kazuggi zercesla ka salla

712:40 yeshaye speche 6:10

dzadte in. 39 Khonni ke thamedpe mitshee nanna thidda dzadcespo ne shessad.
Tennaboephia ne yabbi naa zercessi ka salkhanbo ne zerrad.

Yeshui lobtugsgunni kanpa thua dzads.
13:1 ne 17

1 Pesaggi dontanni san snunla, Tsoo Yeshua i jigstenbo phanste khonranni
1 3 yabbika skyodcessi tus lebste inkhanbo thuggyus yodpin. Khonni i jigstenni
nanna khonranni migunla camspa dzads, ta khonni khonranni camspa khongunla
tshad ganpo stanna dzads. 2Khongun phitoggi dontan donin yodpin, shetanni
Shimonni butsha Yuda karyodpe snyinni nanna Yeshua nolog cocugcessi samba
skyecugs tsharte inpin.

3 Yeshui yabbi citshanma khonni chagga stadda dzadkhan tan khorny Konchoggi
chogsne skyodkhan yan Konchoggi skundunla logste skyodcespo khyenna
dzaddadpin. 4 Tene khon cogtse dunla zhans yan ranni khethoggi namzaa phudda
dzadste lagphis chenmozhig khonranni skyedpa silla dzads. 5 Te stinne khonni
cilimci nanna chu lugste khonranni lobtugsgunni kanpa thuces gozug dzadte
skyedpa silla dzadkhanni lagphis chenmo nyampo phia dzads.

6Khon Shimon Pitarri dunla lebbacig, Pitarri zers, "Tsoo nyeranni ne kanpa thua
dzaddadda?"

7 Yeshui khoa lansals, "Ne cokhanbo dagsa khyoranna hamigo, innar stinne
hagoin."

8 Pitarri zers, "Man, nyeranni ne kanpa mane thu madzad."

Yeshui khoa mols, "Kaltes ne khyoranni kanpa mathuna tene ne norskalli nanna
khyoranna khag med."

9 Shimon Pitarri zers, "Tezug inna, tene Tsoo ne kanpa matshad, lag tan goan
thuadzad."

10Yeshui khoa lansals, "Chua zhugskhanni miboe kanpatsa mane thugos medte
innog, khoe zugspo ganpo lagmo innog. Cigcig mastogs khyozhaa tshanma
stsanma in." " Yeshua nolog cocescanni mibo thuggyus yod pasan, 'Cigcig
mastogs khyozhaa tshanma stsanma in' mols.

12 Yeshui lobtugsgunni kanpa thu tsharracig namzaa namste khonranni nasseka
zhugs, yan khonni lobtugsgunla tia dzads, "Ne coskhanni tonbo khyozhaa hagoa?
13 Khyozhe na lobbon tan Tsoo zerranog, tezug zercespo tanpo innog, ciazerna
na tebo innan in. '* Ta na khyozhagunni lobbon tar Tsoo ininzhig khyozhe
kanpa thuadna, khyozhagunnian cig tan ciggi kanpa thugos. 15 De coskhangun
khyozhean cocessi phia khyozhagunla ne spezhig stante in. ' De khyozhaa
denba denba zerrad, yogpo sponboe san chea manog, yan lon khyonkhanbo lon
kalkhanboe san chea manog. 7 Ta khyozhagunla igun hagote innog. Igunnika
laglen cona cinlabs thobin."

Yeshua nolog cocespo khonni lunpstan sals.
13:18 ne 30

18 Tsoo Yeshui mols, "Ne khyozhaa tshanme skorla zerramed, ne ldamskhangun
na gyusyod. Innan dampe sunrabssi nanna, 'Na nyampo zakhanboe naa nolog
coin®' Griiskhanbo danda dubgos. '9Igun cun zane khyozhagunni na Idamma
dzadkhanni Mashika inkhanbo tadpa cocessi phia ne ibo cunni san snunla dagsa
khyozhagunla zerrad. 2° De khyozhaa denba denba zerrad, ne kalkhangunla gasus
cokhangunni naa gasus coste in, yan na gasus cokhangunni na kalla dzadkhanboa
gasus zhuste innog."

21 Tebo molte stinne Yeshui semsla masante nags thon, yan spanpo salte mols,
"Ne khyozhaa denba denba zerrad, khyozhe tone cigciggi naa nolog coin."

22 Tene lobtugsgunni cig tan cigga ltas, ciazerna khonni sui skorla molte in suan
gyus medpin. 23 Yeshui cespa dzadkhanni lobtugspo khonni Idoeka dugste yodpin.
24 Shimon Pitarri te lobtugspoa, sui skorla molte in Yeshua ticesla rdaa tans?

25Kho Yeshui chogsla nyeste khonna tis, "Tsoo kho su innog?"

26 Yeshui lansals, "Ne tagi dabenni nanna spagste tancescanbo in." Tene Yeshui
Shimon karyodpe butsha Yuda tagi spagskhanbo sals. 27 Tagi khambubo zacig
shetan khoe nanna zhugs. Yeshui khoa mols, "Khyoranni cocescanbo gyogspa
cos." 2 Innan kharji zen yodkhan zhantshanmaa Yeshui khoa tezug cia molte in
can hamago. 2° Yuda pene khagkhurpa inpa, khaciggi Yeshui khoa tuschenni phia
ghosdomgun nyoces ya nyalbacan gunla pene tancessi phia molte indo sam.
30'Yude tagi khambubo zoste kho philogga binte son, te zane tshan sonte yodpin.

Pitarri misheszun tances Yeshui lunstan dzads.
13:31 ne 38

31Yuda son tsharracig Tsoo Yeshui mols, "Ta mirigssibua spal thobin, yan kho
gyudte Konchogga spal thobin. 32 Kaltes khoe zhaste Konchogga spal thobbadna,
Konchoggi khonranni nanna saslan spal gyogspa salla dzadin. 33 De tugugun,
khyozhagun nyampo na tarun tus nyununzhig lusin. Khyozhe na tsalin, kazug
ne Yahudape uskyongunla zerpin dagsa khyozhagunlan zerrad, karu na chad
khyozhagun teru yor) minyan. 34 De khyozhagunla kagya somazhig tannad, cig tan
cigga camspa cos. Ne khyozhaa camspa coa tsogsla, khyozhagunniarn cig tan
cigga camspa cogos. 3° Teboe mitshanmala khyozhagun ne lobtugs inkhanbo
shesin, kaltes khyozhe cig tan cigga camspa cona."

36 Shimon Pitarri Yeshua zers, "Tsoo nyeran karu skyodces in?"

Yeshui lansals, "Na chasaa dagsa khyoran yon minyan, innan stinne khyoran
naa danste yonin."

37 Pitarri tis, "Kye Tsoo na nyeran nyampo dagsa cia yon minyan. Nyeranni phia
ne sog tanin."

$13:18 sungurri speche 41:9

38 Yeshui lansals, "Khyoranni ne tonla ranni sogpo taninna? Ne khyoranna denba
denba zerrad, capoe caskad tanni san snunla, khyoranni naa lan sum misheszun
tanin."

Yeshui khonranni lobtugsgunla semsso sals.
14:1 ne 4

1Tsoo Yeshui khonranni lobtugsgunla mols, "Khyozhagunni semsla nags
1 4 mastan. Konchoggika idshes cos yan nekan idshes cos. 2De yabbi khanpe
nanna nassa manpo yod. Kaltes medpinna ne cia zerin na khyozhagunni phia teru
nassa daldig coa chad. 3Kaltes na sonte nassa daldig cona, na logste yonste
khyozhagun naran nyampo thidte khyerin, tene na yodsa khyozhagunnan dugin.
4Khyozhagunla na chacessi nasse lambo gyusyod."

Yabbika chacessi lambo Yeshu in.
14:5 ne 14

5 Thomassi Tsoo Yeshua zers, "Tsoo, nazhaa nyerar karu skyodda dzadcespo
gyusmed, tene nazhaa kazuggi te lambo shesin."

6 Yeshui mols, "Na ni lambo, denbabo tan tshebo in, na cigpo gyudte mane
suzhiggar) yabbi skundunla mileb. 7 Kaltes khyozhagunni na su inkhanbo tantan
sheste inpinna, khyozhagunni ne yabban sheste yoddo. Tanepharla khyozhe khon
sheste yan jalte innog."

8 Philibbi zers, "Tsoo nazhaa yab Konchog jalcugga dzaddan, yan tebo nazhe
phia tsam thadthad in.

9 Yeshui Philibba mols, "Na khyozhaa nyampo izam tus manpo dugstearn
khyoranna tarunnan na mashessa? Na thonkhangunni yabban jalte in. Tene
khyoranni kazugga zerrad 'Nazhaa yab jalcug' zerte? 10 Khyoranna na yabbi nanna
yan yab ne nanna yodkhanbo denshessa meragga? De ci sperazhig khyozhagunla
zerrad tegun ne chogsne manpa ne yabbi chogsne in, khon ne nanna zhugste
khonranni chaglas dzaddad. ' Ne na yabbi nanna yan yab ne nanna in zerkhanboa
denshesshig. Iboa den mashesnan ne skorla spanpo tankhanni dzadpagun thonte
denshesshig. '2Ne khyozhaa denba denba zerrad, neka tadpa cokhangunni ne
cokhanni lasgun tsogs coin, matshad tesan tagga lasgun coin, ciazerna na ni
yabbika chad. 13 Sassi yabba spal khyorcessi phia khyozhagunni cizhig ne minni
nanna zhuwa phulnan ne khyozhaa tanin. 14 Khyozhe cizhiggi phia ne minni nanna
naa zhuwa phulnan, ne tebo coin."

Yeshui dampe thugnyid salcessi zhalchad.
14:15 ne 31

15Tsoo Yeshui mols, "Kaltes khyozhe na camspa coadna khyozhe ne ka
tankhangun sunin, 8 ne yabba zhuwa phulin yan khonni khyozhagunla zhan rogs
dzadkhanzhig salla dzadin, khon tusgyun khyozhaa nyampo zhugsin. 7 Khon
ni migun tanpoe chogsla thidkhan dampe thugnyidbo in. Jigstenpagunni khonni

nanna tadpa mico ciazerna khongunni khon thonna manog yarn shessarn manog.
Innan khyozhe khon shessanog ciazerna khon khyozhe nanna naste khyozhaa
nyampo zhugssanog. '8 De khyozhaa, totse tsogsla miphan, na khyozhagun
yodsa yonin. 19 Tsapigshigne jigstenpagunni na mithon, innan khyozhe na thonin.
Na sontea incespoe khyozhagunnan sontea lusin. 20 Na sontea lanni zhagga, na
yabbi nanna yan khyozhagun ne nanna yan na khyozhe nanna inkhanbo khyozhe
hagoin. 2! Ne kagun nyante sunkhangun ni naa camspa cokhangun innog. Naa
cespa cokhangunla ne yabbian cespa coa dzadin, yan nearn khongunla camspa
coste, naran khongunla snoncugin."

22Tene yude (Karyodpa mankhanboe) zers, "Kye Tsoo, nyeran nazhagunla
snoncugces yan jigstenpagunla snon micugcespo ciphia in?"

23 Yeshui lansals, "Na camspa cokhangunni ne labzhagunnika laglen coin.
De yabbi khongunla camspa dzadin yan nazhaa nyisko khongunnika yonste
khongun nyampo dugin. 24 Da camspa macokhangunni ne labzhagun sunna
manog. Khyozhe tshorkhanni i lonbo naranni man, na kalla dzadkhanni ne yabbi
chogsne in. 25 Da khyozhagun nyampo yod zane ne i tshanma zerte in. 26 Innan
yabbi ne tshabsla rogs dzadkhan, dampe thugnyid khyozhaa kalla dzadin. Khonni
khyozhagunla citshanma labba dzadte ne shadkhan tshanma khyozhagunla idtu
skulin. 27 Zhide, ne khyozhaa nyampo borrad, ne zhidebo khyozhaa tannad, ne
zhidebo jigstenpe zhide tsogs man. Khyozhagunni semsla nags mastan yan jigs
maijigs. 28 Na chad yan khyozheka logste yonin ne zerkhanbo khyozhe tshorte
innog. Kaltes khyozhe na camspa coadna na yabbika chacesla khyozhaa thadpo
yoddo, ciazerna yab ne san tagga in. 2° Tegun cunnacig khyozhe neka tadpa
khyoncessi phia i tshanma cunni san snunla ne khyozhagunla shadte in. 39 Daa
khyozhagunla spera tancessi tus manpozhig med, ciazerna i jigstenni wansulpabo
yondug, khoa neka can wan med. 3" Innan ne yabba camspa tan khonni na ka
salla dzadkhangun danda cocespo jigstenpagunla gyus yongos. Ta lons nadangun
ikane chen."

Rgunni Icanma tan yalga.
15:1 ne 17

1Tsoo Yeshui mols, "Na ni rgunni Icanma denba yarn ne yab tshaskhanbo

1 5 in. 2Dasbu machagskhanni yalgagun ne kane cadte phanna dzaddug, yan
dasbu chagskhanni yalgagunla manna chagsshessi phia gorra dzaddug. 3De
khyozhaa shadkhanni labzhagunni khyozhagun stsanma co tsharte in. 4 De nanna
dugshig yan na khyozhe nanna dugin. Yalga cigpoa dasbu chags nyanna manog,
tebo rgunni Icanme nanna naste lusgos. Tenna tsogsla kaltes khyozhaa ne nanna
madugna khyozhagunnan dasbu michags.

5DNa ni rgunni Icanma yan khyozhaa ne yalgagun in. De nanna naskhan yan na
khongunni nanna naskhangunla dasbu manpo chagsin, nane bete khyozhagunla
can co minyan. 8 De nanna madugkhangun, skamskhanni yalga thagrinna
phanskhan tsogs in, tegun Iduste me nanna phanste sagin. ” Kaltes khyozhaa ne

nanna naste ne labzhagun khyozhe semssi nanna lusna, khyozhe dodpa coste
cizhig ton zernan khyozhaa salin. 8 Khyozhaa dasbu manpo chagste ne denbe
lobtugs inkhanbo stannacig ne yabba spal thobin.

9Yabbi na camspa dzadda tsogsla ne khyozhaa camspa coad. De camspe
nanna naste dugshig. '0Kaltes khyozhe ne kagunla khanyanna khyozhagun ne
camspe nanna lusin kazug ne naranni yabbi kagunla khanyante khonni camspe
nanna luste in. ' Ne thadpo khyozhe nanna lusshes yan khyozhagunla thadpo
ganpo thobcessi phia ne i speragun khyozhaa zerte in. '2De ka ni ibo in, ne
khyozhagunla camspa cokhan tsogs khyozhe cig tan cigga camspa coshig.
13 Dzaogunni phia khoranni sogpo tancessi san chea yashashig med. ¥ De ka
tankhangun cona khyozhaa ne dzao in. '® Tanepharla ne khyozhaa yogpo mizer
ciazerna yogpoa sponboe lassi skorla gyus yonna manog. Innan khyozhagunla ne
dzao zerrad ciazerna yabne tshorkhan tshanma ne khyozhaa shadte in. ¢ Khyozhe
na ldamste man, ne khyozhagun Idamste in. Khyozhagun sonte tusgyun lusshessi
dasbu smincugcesla ne skoste in. Tene ne minni nanna khyozhe ne yabba cizhig
zhunan salla dzadin. 7 De khyozhaa i kabo tannad, cig tan cigga camspa cos."

Jigstenpagunni Yeshui lobtugsgunla naphrad cos.
15:18 ne 16:4

18 Tsoo Yeshui mols, "Kaltes jigstenpagunni khyozhaa naphrad cona idtu cos,
khongunni naphrad cokhan tanpobo na inpin. '9Kaltes khyozhaa jigstenpe inpinna,
khonni khyozhaa khorangunni tugu tsogsla cespa coste yoddo. Innan ta khyozhaa
jigstenpe khagshig manog. De jigstenpe tone khyozhagun I[dams pasan, khongunni
khyozhaa naphrad coanog. 20 De khyozhaa i spera zerkhanbo idtua borshig,
'Yogpo sponboe sarn chea manog' kaltes khongunni na nagsbardo stante inna tene
khongunni khyozhan nagsbardo stanin. Kaltes khongunni ne labzhagunnika laglen
cospinna tene khyozhe labzhagunnikan laglen coin. 2! Khyozhaa ne incespoe
khongunni khyozhaa tezug coin, ciazerna khongunni na kalla dzadkhanbo shessa
manog. 22 Kaltes na yonste khongunla ne yabbi lonbo mashadpinna khongun
khonrangunni sdigpe phia nonscan mando. Innan ta khongunni khoranni sdigpe
phia can skyon co minyan. 23 Daa naphrad cokhangunni ne yabbar naphrad
coanog. 24Kaltes ne khongunni toa zhan suiry macoskhanni te halasshessi
Itasgun mastanpinna, khongun khonrangunni sdigpe phia nonscan mando. Innan
khongunni tegun thontean na tan ne yab nyiskoa naphrad cos. 25 Khongunni
kathimssi nanna, 'Khongunni naa tontag medpa naphrad cos® Griiste yodkhanbo
danda dubdug.

26 |nnan ne rogs dzadkhanbo khyozhagunla kalin. Khon ni migun tanpoe chogsla
thidkhan dampe thugnyid in. Khon yab Konchoggi chogsne skyodte ne skorla
spanpo salin. 27 Khyozhagunnian ne skorla spanpo tangos, ciazerna khyozhagun
gomane pharla na nyampo yodte innog.

t45:25 sungurri speche 35:19; 69:4

"Yeshui mols, "Khyozhagunni neka tadpa yodkhanbo phan mipharncesla
1 6 ne i spera tshanma khyozhagunla shadte in. 2Khongunni khyozhaa
chostshogssi tone phins tanin. Tezug tussan lebin, khyozhaa sadkhangunni
samin khongunni Konchogga zhabstog zhuste in. 3 Khongunni tetsogssi lasgun
coin ciazerna khongunni yab mashes ya nar. 4 Tetuspo lebbacig, ne snunla
spanpudkhanbo khyozhagunla idtu yoncessi phia ne igun khyozhaa shadte in.
Snunla ne khyozhagunla i tshanma mashadpin ciazerna na khyozhagun nyampo
yodpin."

Dampe thugnyiddi chaglas.
16:5 ne 15

5Tsoo Yeshui mols, "Ta na, naa kalla dzadkhanni yabbi skundunla logste chad,
innan khyozhe tone suzhiggian na 'Karu chad' zerte tia midug, ®ciazerna ne i
tshanma shadpa khyozhaa tsherkhe ganste yodte innog. 7 Innan ne khyozhaa
denba denba zerrad, na ikane chacespo khyozhe phia phanthogscan in,
ciazerna namtshogpa na michaa te rogs dzadkhanbo khyozheka miskyod, innan
kaltes na chana ne khon khyozheka kalin. 8 Khon skyoddacig, khonni sdigpa,
tanpo tan Konchoggi thimscad gunni skorla jigstenpagunni samtshul norte
inkhanbo stanna dzadin. ® Sdigpa ni khongunni neka tadpa minnar micocespo in.
10Fanpo ni na in ciazerna na naranni yabbika logste chad yan khyozhagunni na
mithon. " Konchoggi thimscadbo ni yonin ciazerna Konchoggi jigstenpagunnika
wansulkhan shetanla thimscadda dzad tsharte in."

12"Tarun na shadgyu ma manpo yod, innan khyozhagunla dagsa Icidpo khur
thubces midug. '3 Migun tanpoe chogsla thidkhan dampe thugnyid skyoddacig,
khyozhagunla Konchoggi denbe lamstanna dzaddanog. Khonni khonranni chogsne
mamolla yabne tshorkhan cigpo mollanog, yan khyozhagunla yoncescanni tussi
skorla shadda dzadin. ' Khonni naa spal khyonin ciazerna ne zerkhangun
khyozhagunla shadda dzadin. '® Yabbi inkhan tshanma ne in. Tennaboephia ne
zerrad dampe thugnyiddi ne khane tshorkhan tshanma khyozhagunla shadda
dzaddanog.

Lobtugsgunni tsherkha thadpoa gyur.
16:16 ne 33

16 Tsoo Yeshui mols, "Tsapigshiggi stinne khyozhe na mithon yan tsapigshig
stinne khyozhe na yanskyar thonin."

17 Khonni lobtugs khaciggi khonran cig tan cigga tis, "Khonni 'Tsapigshiggi
stinne khyozhe na mithon yan tsapigshig stinne khyozhe na yanskyar thonin' yan
'Ciazerna na yabbika chad' molkhangunni tonbo ci innog?" '8 Khongunni cig tan
cigga tiin dugs, ""Tsapigshiggi' tontagpo ci innog? Khonni molkhanbo nadangunni
hagoa merag."

19 Yeshui khongunni teboe skorla khonna tinyin yodkhanbo khyenpa, khonni
lobtugsgunla mols, "Khyozhagunni ne, "Tsapigshiggi stinne khyozhe na mithon yan

tsapigshig stinne khyozhe na yanskyar thonin' zerkhanni tonbo cig tan cigga tiada?
20 De khyozhaa denba denba zerrad, jigstenpagunni gamo co zane khyozhaa nuin,
rdugpo coin. Khyozhagunni rdugpo coin innan khyozhe rdugpo thadpoe nanna
gyurin. 2! Bumozhigga tugu jor zane zumo sante yonnanog ciazerna khoe tuspo
lebste innog, innan tugu jor tsharracig, khoa zumobo rjedin ciazerna jigstenni
nanna tugu skyeskhanboeka kho thadpo chanog. 22 Tenna tsogsla, dagsa khyozhe
rdugpo coin, innan na khyozhaa yanskyar thugs pasan khyozhagunla thadpo
yonin. Khyozhe kane te gamobo suin kogste khyer minyan. 23 Tetusla khyozhe, na
can ticessi ghosdom miyorn. De khyozhaa denba denba zerrad, ne minni nanna
khyozhe ne yabba cizhig zhunar salla dzadin. 2 Khyozhe dagsa tshagpa ne minni
nanna ne yabba cizhiggi phian mazhus. Zhuna khyozhagunla thobte thadpoe
ganin."

25"Dagsa ne igun spe gyudte shadte in, tuspo lebin, nam ne naranni yabbi
skorla khyozhagunla spe manpa salpo spera gyudte shadin. 26 Te zhagga khyozhe
ne minni nanna zhuwa phulin. Ne khyozhagunni tshabsla yabba zhuwa phulin
zerte man, 27 ciazerna khyozhagunni naa camspa coces yan na yabbi chogsne
yonkhanboa tadpa yodcespoe yab khonranni khyozhagunla camspa dzaddug.

28 Na yabbi chogsne jigstenni nanna yonste in, ta na jigsten borte yabbi skundunla
logste chad."

29 Tene Yeshui lobtugsgunni zers, "Ta nyeranni nazhagunla spe gyudte mamolla,
zhalta salpo salpo molla dzaddug. 30 Ta nazhagunla hago, nyeranni citshanma
khyennanog, nyeranna suzhiggian tiwa cocessi ghosdom midug, ciazerna nazhe
tiin samkhangun nyeranni snunla khyenna dzaddug. Teboe zhaste nyeran
Konchoggi chogsne skyodte inkhanboa nazhe tadpa coad.”

31 Yeshui khongunla mols, "Khyozhagunni denba idshes coadda? 32 Innar) tuspo
lebin yan leb tsharte in nam khyozhaa yante na cigpo phanste ranranni khanpaa
shorin. Tenean na cigpo man ciazerna ne yab na nyampo zhugste yod.

33Naa nyampo del yodcespoe, khyozhagunla zhide thobcesla ne i speragun
zerte in. | jigstenni nanna khyozhagunla rdugnal thonin, innan spospa borshig,
jigstenni wansulpagunnika naa gyal thobte in."

Yeshui khonranni phia moslam zhus.
17:1 ne 5

1Tegun mol tsharracig, Tsoo Yeshui namkhaa zigste moslam zhus, "Kye

1 7 yable, ta tus lebtshar, nyeranni sassi nyeranna spal tancessi phia nyeranni
sasla spal salla dzad. 2Daa salla dzadkhan tshanmaa thamedpe mitshe tancesla
nyeranni naa mitshanmeka wancha salte in. 3 Thamedpe mitshe ni, nyeran denbe
Konchog cigpo tan nyeranni kalla dzadkhanni Yeshu Mashikaa sheshespo innog.
4 Nyeranni na stadda dzadkhanni lasgun dubcugste, jigstennika ne nyeranna spal
khyonste in. ® Ta kye yable, na nyeranni skundunla spal salla dzad, kaspalbo naa
jigsten chagssi san snunla nyeran nyampo yodpin."

Yeshui khonranni lobtugsgunni phia moslam zhus.
17:6 ne 19

6Tsoo Yeshui tarunnan moslam zhuin mols, "Jigstenpagunni tone nyeranni
Idamma dzadte na salkhangunla ne nyeran snoncugspin. Khongun nyeranni inpin;
nyeranni khongun na salte in, yan khongunni nyeranni ka khanyante innog. ” Ta
nyeranni naa salkhan tshanma nyeranni chogsne inkhanbo khongunla hagote
innog. 8 Ciazerna nyeranni na salkhanni kagun ne khongunla tanspin. Khongunni
thadpo nyampo lente na nyeranni chogsne yonste inkhanbo khongunla tantan
hago, yan khongunni na nyeranni kalla dzadkhanboa idshes."

9"Ne khongunni phia moslam zhuad, ne jigstenpagun manpa nyeranni na salla
dzadkhangunni phia moslam zhuad, ciazerna khongun nyeranni innog. °Ne
inkhan tshanma nyeranni in yan nyeranni inkhangun ne in. Daa khongun gyudte
spal thobste in. ' Na i jigstenni nanna manpozhig milus, khongun tarun jigstenni
nanna lusin, na nyerannika yonnad. Kye yab dampale, kazug nadan nyisko cig
in tenna tsogsla khongunnan cigdil lusshessi phia nyeranni naa salla dzadkhanni
wanche nanna khongun skyobste borra dzad. '2Da khongun nyampo yod zane,
ne khongun nyeranni salla dzadkhanni wancha gyudte skyobste borpin. Dampe
sunrabssi nanna dia dzadkhanbo dubcesla, khongunni tone nyalwe nanna lebces
skalte yodkhan cigcig mastogs, suzhiggan mastor."

13"Na nyerannika yonnad, innan na i jigstenni nanna yod zane khongunla ne
thadpo ganpo thobcessi phia, ne igun zerpin. '* De khongunla nyeranni ka tanspin,
yan jigstenpagunni khongunla naphrad cos, ciazerna na jigstenne mankhan
tsogsla ne lobtugsgunnan jigstenne man. ' Ne moslam zhucespo ni, nyeranna
khongun i jigstenne khyercessi phia manpa, khongun shetanne skyobste borra
dzadcessi phia in. '® Da jigstenne mankhan tsogsla ne lobtugsgunnarn jigstenne
man. 7 Nyeranni ka denba innog tenna denbabo nyampo khongun stsanma coa
dzad. '8 Nyeranni na i jigstenni nanna kalla dzadkhan tsogsla nean khongun
jigstenni nanna kallad. '® Nyeranni denba nyampo khongun dampa cocessi phia ne
naran khongunni tonla dampa chodpe tshulla phullad.”

Tadpa cocescangunni phia Yeshui moslam zhus.
17:20 ne 26

20"Ne moslam khongun cigpo manpa, khongunni lon gyudte neka tadpa
khyoncescangunni phian in. 2! De khon tshanma cig gyurcessi phia moslam
phullad. Kye yab, kazug na nyeranni nanna yan nyeran ne nanna zhugste
in, nyeranni na kalla dzadkhanboeka jigstenpagunni tadpa khyoncessi phia,
khongunnan nadan nyiskoe nanna dug cugga dzad."

22"Nadarn nyisko cig inna tsogsla khongun cig gyurcessi phia ne nyeranni naa
salkhanni spalbo khongunla tanspin. 23 Da khongunni nanna yan nyeran ne
nanna yod. Nyeranni na kalla dzadkhan tan nyeranni naa camspa dzadkhan
tsogs tadpacangunlan camspa dzadces, jigstenpagunla hagocessi phia khongun

cisathogne cigdil gyur cugga dzad. 24 Kye yable, nyeranni na salkhangun na chase
nassa naa nyampo yor cugga dzadcesla ne dodpa coad. Tene khongunni nyeranni
na salla dzadkhanni spalbo thon thubin, ciazhuna nyeranni jigsten chagssi san
snunla na camspa dzaddadpin.

25Fanpo yable, jigstenpagunni nyeran mashesnarn, ne nyeran shessad, yan ne
lobtugsgunni nyeranni na kalla dzadkhanbo shessanog. 26 Ne khongunla nyeran
snoncugspin, tarunnan snoncugin in. Tene nyeranni ne phia camspa yodkhanbo
khongunni nanna yan nan khongunni nanna lusin."

Yeshu zums.
18:1 ne 11

"Moslam zhu tsharracig, Tsoo Yeshu, khonranni lobtugsgun nyampo
1 8 te nassane binte Kidronni lunpe ano chogsla yodkhanni oliwwi tshassi
nanna skyods. 2Khonna nolog cokhanni Yuda te nassabo gyusyodpin, ciazerna
Yeshu lan manpo khonranni lobtugsgun nyampo teru skyodda dzaddadpin. 3 Tene
Yuda pharushipagun tan lama uskyongunni kalkhanni Rompe magmi sdezhig
tan chodkhan sunkhan gun thidte tshassi nanna leb. Khongunni pambar, lalten
tan tshoncha khurte yodpin. 4 Yeshua khonnika cunces tshanma gyalla coste
khyennadpin, tennaboephia khon philogga skyodte khongunla tia dzads, "Khyozhe
su tsallad?"

5Khongunni lantans, "Natsaredpa Yeshu."

Yeshui khongunla mols, "Na in."

(Khonna nolog cokhanni Yudan khongun nyampo yodpin) 8 Yeshui, "Na in"
mollacig, khongun gyablogga sor yan seka gyel. 7 Yeshui yan Idabste mols,
"Khyozhe su tsallad?"

Khongunni zers, "Natsaredpa Yeshu."

8 Yeshui mols, "Ne khyozhaa zerpin 'Kho na in', kaltes khyozhe na tsalladna ne
lobtugsgun chacug." ® Tebo ni khonni "Nyeranni na salkhanni tone ciggan mastor"
molkhanbo danda dubcespo inpin.

10 Shimon Pitarri khoe lagga yodkhanni rai phinste lama chenmoe yogpoa
gyabste khoe namcog yaspa cadtans (Te yogpoe minbo Malkhus inpin). 1! Yeshui
Pitarla ka salte mols, "Raibo shubssi nanna gyon. Ci yabbi naa salkhanni rdugnalli
donskyogpo ne mithunna?"

Yeshu lama chenmoeka khyers.
18:12 ne 14

12 Tene Rompe magmi, khongunni magspon tan chodkhan sunkhangunni Tsoo
Yeshu zums yan khonni chag Idamste 3 Annas yodsa khyers, kho Kayaphassi
name aba inpin, yan Kayaphas te loe lama chenmo inpin. ' (Inna Kayaphassi
Yahudape uskyongunla khadaa tanste migunni tonla mi cig shina gyal zerte inpin).

Pitarri Yeshu misheszun tans.
18:15 ne 18

15 Shimon Pitar tan zhan lobtugs cig Yeshui gyabgyabne son, zhan lobtugspo
lama chenmoe nosheskhan inpa kho Tsoo Yeshu nyampo lama chenmoe phodanni
gyanskorri nanna yoncugs. '8 Innan Pitar gyasghoe philogga lus. Lama chenmoe
nosheskhanni lobtugspo logste yons yan gho sunmaboa spera tanste Pitar
nankugga thidte khyers. 7 Te gho sunkhanni bumoboe Pitarla tis, "Khyorannan
khonni lobtugs cig manna?"

Pitarri zers, "Na man."

18 Danmo yodcespoe, teru yodkhanni yogpogun tan sunkhangunni me tanste
tshanma kyirkhorte mea soadpin, khongunni toa Pitarrian me soadpin.

Lama chenmoe Yeshua tiwa tis.
18:19 ne 24

19 Te zane lama chenmoeY, Tsoo Yeshua khonni lobtugs tan labzha gunni skorla
tis.

20 Yeshui lansals, "Ne va mavaa mitshanme dunla shadpin, ne Yahudapa
tshanma dzomsse dukhangun tan chodkhanni nanna tusgyun labzha tannadpin.
Ne sanwe nanna cizhiggan mazerpin. 2! Nyeranni na cia tiad. De labzha
tshorkhangunla tis, ne zerkhangun khongunla tantan gyusinnog."

22 Yeshui tebo mollacig, chodkhar sunkhangunni tone Yeshui dunla dugste
yodkhan ciggi khonna damicags tanste zers, "Lama chenmoa itsogsla
lantannanogga?"

23 Yeshui khoa mols, "Kaltes ne stsogpozhig zerte inna tebo stante ton. Innan
denba zerte inna tonmedla na cia rdunnad." 24 Tene Annassi chag damdamspoeka
Yeshu lama chenmo Kayaphassika kals.

Pitarri yanskyar Yeshu no misheszun tans.
18:25 ne 27

25Shimon Pitar mea soin yod zane cigciggi khonna tis, "Khyorannan khonni
lobtugsgunni tone cig manna?"

Pitarri zun tanste zers, "Na man."

26| ama chenmoe yogpogunni tone cig Pitarri rai nyampo namcog cadkhanni
miboe nyen inpin, khoe Pitarla zers, "De khyoran kho nyampo tshassi nanna thonte
manpinna?" 27 Pitarri yan lancig misheszun tans, tennamalla capoe caskad tans.

U18:19 Kayaphas tenna loe lama chenmo intear) Annasla tarunnan lama chenmoe minbo thobbadpin.
Yan ika lama chenmo khoa zerte innog

Yeshua Pilatui dunla thimscads.
18:28 ne 40

28 Tene Yahudape uskyongunni namo zanzinne Tsoo Yeshu Kayaphassi kane
Rompe kalonni kharla khyers. Khongun tshitu sonte pesaggi dontan zaminyan
samte jigspa kharri nankugga mason. 29 Teboephia Pilatu khongunni dunla
philogga binste yons yan zers, "I miboeka khyozhagunni ci nyadkallad?"

30 Khongunni zers, "Kaltes kho thimscagkhanzhig manpinna nazhe kho nyeranni
lagga stadte meddo."

31 Pilatui zers, "Khyozhe khyerte khyozharanni kathims nanzhinla khoeka
thimscod."

Yahudape uskyongunni zers, "Nazhaa suzhiggan sadcessi wan med." 32 (Yeshui
khon kalugsla tongosin molkhanbo danda dubcesla tegun cun).

33 Tene Pilatu kharri nankugga son yan Yeshu bodte khyoncugste tis, "Ci khyoran
Yahudape gyalpo inna?"

34 Yeshui lansals, "I tiwabo nyeran ranni tiste inna ya zhanmagunni ne skorla
shaddarag?"

35 Pilatui zers, "Ci na Yahudapa innogga? Khyoran ranni migun tan lama
uskyongunni khyoran ne lagga stads. Khyoranni ci cospin?"

36 Yeshui lansals, "Ne gyalsidpo ni, i jigstenni gyalsidzhig man. Kaltes inpinna
tene ne yogpogunni mag tanste na Yahudapagunni lagga stadcugste meddo, innan
ne gyalsidpo ni i jigstenne man."

37 Pilatui zers, "Tene khyoran gyalpozhig inrag?"

Yeshui khoa mols, "Nyeranni zerkhanbo tanpo innog, na gyalpo in. Denba, na
teboephia skyeste in yan Konchoggi denbe lammi spanpo tancessi phia i jigstenni
nanna yonste in. Denbaboa camspa cokhan tshanme ne zerkhangun tanpo
inkhanbo shessanog."

38 Pjlatui tis, "Denbabo ci innog." Tennabo zerte kho yanskyar philogga migun
yodsa sonte zers, "Na i miboe nanna can skyon thobba midug. 3° Innan khyozhe
lugsol nanzhin, ne pesaggi tusla khyozhagunni phia tsonpazhig phuddad. De
Yahudape gyalpobo phudda?" 4° Khongunni kuco tanin zers, "Man kho maphud.
Nazhe phia Barabas phudda dzad" (Barabas Rommi wansulpa nolog cokhanzhig
inpin).

Yeshu sadcessi ka tans.
19:1 ne 16a
Ttene kalon Pilatui Tsoo Yeshua stallcag gyabcessi ka tans. 2 Magmigunni
1 9 tsherme thorshog laste khonni ua skons yan gyalpoe namzaa marpo tsogs
khonna skons. 3Khongun lan manpo khonni dunla yonin, "Yahudape gyalpoa
chagtshal" zerin tsigpa sagste, khonna damicags tans.

4 Pilatu yan lancig philogga yonste Yahudapagunla zers, "Ltosshig na khoe
nanna skyon kalcessi gyuntshanzhig mathobkhanbo khyozhagunla hagocugcessi

phia ne kho philogga khyozhe dunla khyonnad. ® Tene Yeshu tsherme thorshog
tan namzaa marpo namste philogga skyoddacig, Pilatui Yahudapagunla zers,
"Ltosshig tenna miboa ine."

6 Lama uskyongun tan khon sunkhangunni Yeshu thonnacig kuco tanin zers,
"Kho skyanshinna skyon, skyanshinna skyon" tebo tshorracig Pilatui khongunla
zers, "Naa kho skyanshinna skyancessi can gyuntshanzhig mathob khyozharanni
khyerte kho skyanshinna skyonshig."

7Yahudape uskyongunni utsug tanin zers, "Nazhaa kathimsshig yod, te
nanzhinla kho shigos, ciazerna khoe khorarn Konchoggi sas in zerdug."

8 Tebo tshorracig Pilatu snunni sar) manna jigs. ® Logste kharri nanna son
yan khoe Yeshua zers, "Khyorarn kane in?" Innan Yeshui khoa can lan masals.
10"Cj khyoranni na lantanna medda? Na khyoran phudtances ya skyanshinna
skyancessi war yodkhanbo khyoranna gyusmedda?"

" Yeshui khoa lansals, "Konchoggi masalpinna khyoranna neka i wanbo mane
meddo, innan na khyoranni lagga stadkhanboa khyoranni san chea sdigpe skyon
phogte innog."

12 Te stinne Pilatui Yeshu phudcessi stsondus cos, innar Yahudape uskyongunni
kuco tanin zers, "Kaltes nyeranni i mibo phudna, nyeranp Rommi gyalpoe dzao
manog. Khoran gyalpo in zerkhangun Rommi gyalpoe dao innog"

13 Tebo tshorracig Pilatui magmigunla ka tanste, Yeshu philogga khyons yan
kalon khoran thimsponni thissika dugs. Te nassaboa rdoelam zerradpin (lbripe
skaddi nanna Gabatha zerranog). '* Tetuspo pesaggi daldig cocessi zhaggi
nyingun inpin, Pilatui Yahudapagunla zers, "Ltosshig, khyozhe gyalpo."

15 1nnarn khongunni kuco tanin zers, "Kho khyer, khyerte kho skyanshinna skyon.

Pilatui khongunla zers, "Khyozharanni gyalpobo skyanshinna skyanna?"

Lama uskyongunni zers, "Nazhaa Rommi gyalpo manpa zhan gyalpo suarn med."

16 Tene Pilatui khongunni dodpa nanzhin Yeshu skyanshinnika skyancesla
magmigunla stads.

Yeshu skyanshinna skyans.
19:16b ne 27

Magmigunni khon thidte skyanshinna skyancesla khyers. 7 Tsoo Yeshui
khonranni skyanshin namste Yerushalemne philogga goi ruspa zerkhanni nasseka
skyods, kaboa ibripe skaddi nanna golgotha zerranog. '8 Teru khongunni Yeshu
skyanshinna skyans yan khon nyampo zhan nyissan, |daldo nyiskoa rere yan
Yeshu zhunna. '° Pilatui magmigunla "Yeshu Natsaredpa Yahudape gyalpo"
Griiskhanni lagshinzhig Yeshui stagga skyanshinnika tagcesla ka tans. 20 Yeshu
skyanshinna skyanskhanni nassabo gyalsane nyemoa yodpa Yahudapa manpoe
te Griiskhanbo sils, tebo ibripa, Rompa tan rissi skad sumkoe nanna Griiste yodpin.

21Tene Yahudape lama uskyongunni Pilatui Griiskhanboa gyabgal coste,
"Yahudape gyalpo madia 'Khoranni na Yahudape gyalpo in zerradpin' dia dzad"
zerte zhuwa phuls.

22 pjlatui lantans, "Ne cizhig Griiste yodnan ditshar, gyurra med."

23 Magmigunni Yeshu skyanshinna skyan tsharracig, tshanmala thobcessi phia,
khonni namzaboa pozhi phuds. Innan khonni nankuggi namzaa tshempo mane
medkhan gone jug tshagpa laste yod pasan 24 khonran cig tan cigga zers "lboa
pomibud, cholo rilte sua thobdug Iten." Tebo dampe sunrabssi nanna molkhan
nanzhin danda dubcessi phia cun,

"Khongunni ne Koslaggun goste

De Kospoa gyan gyabs."

25 Yeshui skyanshinni dunla khonni ama, ame nomo, Klophassi nama Miryam
tan Miryam magdallama gun lanste yodpin. 28 Yeshui khonni ama tan khonni cespa
coa dzadkhanni lobtugspo dunla lanste zigspa, khonni amaa mols, "Cespe bumo,
tanepharla kho khyoranni butsha in", 2 yan lobtugspoa mols, "Tanepharla kho
khyoranni ama in." Tenna zhagne pharla lobtugspoe Yeshui ama khoranni khanpa
khyers.

Yeshu tons.
19:28 ne 37

28 Tso0 Yeshui khonni las coces tshanma dubte inkhanbo khyente dampe
sunrabssi nanna molkhanbo dubcesla khonni mols, "Na skomsarag." 2° Teru
nodzhiggi nanna rgunchan skyurmo yodpa, khongunni chusbalzhig tenanna
cugste hisobbi yalgazhiggi goa skonte Yeshui zhallika phuls. 30 Yeshui tebo nyan
tsharracig, "Ta dub" mols yan u ghua dzadte khonranni semsnyidpo Konchogga
stadda dzads.

31Te zhagpo shabbaddi zhaggi phia daldig coces yan thorezugpo migsalli
shabbaddi zhag inpin. Yahudape uskyongunni shabbaddi zhagga zugspo
skyanshinnika borcespo mathadpa, khongun Pilatuika sonte gyogspa shicessi
phia te migunni kanpa cagces tan zugspogun phabste khyercesla ka sal zerte
zhuwa phuls. 32 Tennaboephia magmigun yonste Yeshu nyampo skyanshinna
skyanste yodkhan nyiskoe kanpa cags. 33 Innar Yeshui dunla lebbacig, khon tons
tsharte thonpa, khonni zhabs macags. 34 Te magmi tone ciggi khoranni rdunbo
Yeshui stsibme parla tsuggacig, thag tan chu bin. 35 Migne nosma igun thonkhanni
miboe spanpo tannad yan khoe spanpobo denba in. Khoe tanpo zerkhanbo
khoe shessanog, yan khyozhagunnian tadpa cocessi phia khoe spanpo tanin in.
36 Dampe sunrabssi nanna "Khonni ruspa ciggan micag"" Griiste yodkhan tshanma
danda dubcessi phia i tshanma cunte innog. 37 Dampe sunrabssi yan nassazhiggi
nanna molte dug, "Khongunni khorangunni rdun tsugkhanni miboa lten.x"

V19:24 sungurri speche 22:18
W19:36 sungurri speche 34:20
%19:37 zakarye speche 12:10

Yeshui spur spurkhanni nanna borra dzads.
19:38 ne 42

38 Stinne Arimathapa, Yoseb Pilatuika sonte Yeshui spur khyercesla gonspa
sal zers. Yahudape uskyongunla jigs pasan, snonmacugga Yoseb Tsoo Yeshui
lobtugs cig inpin. Khoe Pilatui kane gonspa lente Yeshui spurbo phabste khyers.
39 Snunma tshanzhigga Yeshu jalla yonskhanni Nikodemassan kho nyampo yons.
Khoe mer tan elwa ne cokhanni tizhimcanni mar rincan halam kyilo 35 zhig khyons.
40 Yahudape spur subcessi lugsol nanzhin, khor nyiskoe Yeshui spurbo khyerte,
tizhimgun skuste ras kuspoe nanna tums. 4! Yeshu skyanshinnika skyanskhanni
nasse dunla tshasshig yodpin, te tshaspoe nanna snunla ro mane maborkhanni
spurkhar somazhig yodpin. 42 Spurkhanbo nyemoa yodces yan te zhagpo
Yahudape migsal shabbaddi daldiggi zhag in pasan, khongunni Yeshui spur tenna
spurkhanni nanna bors.

Spurkhan stonpa.
20:1 ne 10

1Zanyime zhagga namo zanzinne nam malanssa yod zane Miryam
20 magdallama spurkhanna son, yan khoa spurkhanni kharrdobo thente thon.
2Kho bantanin Shimon Pitar tar) zhan lobtugs Tsoo Yeshui cespa dzadkhanboeka
yonste zers, "Khongunni Tsoo spurkhanne phinste khyerte midug yarn karu khyers
nazhaa can gyusmed."

3 Tene Pitar tan zhan lobtugspo spurkhanna chaces gozug, 4 khongun bantanin
chadpin, innan zhan lobtugspo Pitarri san gyagspa bantanste snunla spurkhanna
leb. ®Khoe ghuste Itas, spurla silkhanni rasgun teka borte thor innar nankugga
mason. © Tene Shimon Pitar khoe gyabne teka lebste khadanna spurkhanni
nankugga zhugste son. Khoan teru spurla silkhanni rasgun borte thon, 7 Yeshui
ua skonte yodkhanni raspo Itabste zhan silkhanni rassi san sosoa borte thon.

8 Tene, snunla spurkhanna lebkhanni zhan lobtugspoan nankugga son, tegun
thonte khoe tadpa cos. ? (Khongunla tarunnan dampe sunrabssi nanna Yeshu
shikhangunni tone sontea zhans goshes khagcan in Griiskhanbo hamagoa inpin)
0 Tene lobtugsgun khorangunni khanpa logste sor.

Miryam magdallama Yeshu jal.
20:11 ne 18

" Innan Miryam spurkhanni philogga nuin yodpin. Khoe nuin ghuste spurkhanni
nankugga ltas. 2Khoa teru namzaa karpo gonkhanni phonya nyis Tsoo Yeshui
spur borseka cigpo ui chogsla yan cigpo zhabssi chogsla dugste thon.

13 Phonyagunni Miryamma mols, "Bumo khyorar cia nuad?"

Miryammi lantans, "Khongunni ne Tsoo khyerte midug yan karu khyers na can
gyusmed.”

14 Tebo zer tsharracig, kho gyurpa teru Yeshu zhanste jal, innan khoa Yeshu
inkhanbo no mashes. 15 Yeshui mols, "Bumo khyoran cia nuad? Khyoranni su
tsallad?"

Miryammi kho tshaskhan indo samte khonna zers, "Acole, kaltes nyeranni khonni
spurbo khyerte inna naa shoddan karu borte yod, ne khonni spurbo khyerin."

16 Yeshui mols, "Miryam."

Tebo tshorracig, kho gyurte, Yeshui chogsla ltaste ibripe skaddi nanna zers,
"Rabonni" (Yanna lobbonle).

17 Yeshui khoa mols, "Na mathams ciazerna na tarun naranni yabbika logste
machaa in. Tesan sonte ne spungunla zer, 'Na ni ne yab tan khyozhe yab, ne
Konchog tan khyozhe Konchog yodsa logste chad'."

18 Miryam magdallama sonte lobtugsgunla zers, "Na Tsoo jal" yan khoe
khongunla Yeshui lon kalla dzadkhanbo shads.

Lobtugsgunla Yeshu jal.
20:19 ne 23

19 Zanyime zhaggi phitog, lobtugsgun dzomste Yahudape uskyongunla jigspa
gho sante cugste dugste yod zane, hunmedla Tsoo Yeshu khongunni skyilla skyods
yarn mols, "Konchoggi zhide khyozhaa nyampo lusshig." 2° Tebo molte khonni
khonranni chag tan stsibme makhagun khongunla stanna dzads. Tsoo jal pasan
lobtugsgun masante thad. 2! Yeshui yanskyar khongunla mols, "Konchoggi zhide
khyozhaa nyampo lusshig, yabbi na kalla dzadkhan tsogsla nean khyozhagun
kallad." 22 Tezug molte khongunnika phu salla dzadte mols, "Dampe thugnyid
lenshig. 23 Kaltes suzhiggi sdigpaa khyozhe shagspa tanna Konchoggi khongunni
sdigpa shagspa salin, yan kaltes suzhiggi sdigpa khyozhe shagspa matanna
Konchoggi khongunni sdigpa shagspa misal."

Yeshu Thomasla jal.
20:24 ne 31

24 obtugs rcugnyissi tone cig Thomas (Kaboa tshagtug zerradpin) Tsoo Yeshu
skyoddi tusla zhan lobtugsgunni toa medpin. 2° Zhan lobtugsgunni khoa zers,
"Nazhe Tsoo jal."

Innan Thomassi khongunla zers, "Namtshogpa ne khonni chaggika zeruiahe
malgun mithon yar tegunni nanna nari dzigu mitan, yan nari lagpa khonni stsibme
nanna tanste mane na densheshes merag."

26 Rdunzhagciggi stinne Yeshui lobtugsgun yanskyar tenna khanpe nanna
dzomste Thomassar khongun nyampo yodpin. Gho sante cugste yodnan Yeshu
skyodte khongunni toa zhanste mols, "Konchoggi zhide khyozhaa nyampo
lusshig." 27 Tene khonni Thomasla mols, "Khyoranni dzigu ne lagpe makhe nanna
tsugte Itos, yan lagpa skyanste ne stsibme makhe nanna cug. Thetshoms phonste
idshes cos."

28 Thomassi Yeshua zers, "Ne Tsoo yar ne Konchogle."

29 Yeshui khoa mols, "Khyoranni na thons pasar tadpa cos. Innan na mathonna
tadpa cokhangunla Konchoggi cinlabs thobin."

30Yeshu lobtugsgun nyampo yod zane zhan halasshessi dzadpa manpo
dzads, kagun i speche nanna Griiste med. 3! Innan khyozhagunni Yeshu khonran
Konchoggi [damma dzadkhanni Mashika yan Konchoggi sas inkhanboeka tadpa
cocessi phia ne igun Griiste in, yan teboa tadpa cocespoe khyozhagunla khonni
wan gyudte thamedpe mitshe thobin.

Yeshu lobtugs rdunla jal.
21:1 ne 14

1 Tiberiyassi tshoe thama yar lancig Tsoo Yeshui khonrar lobtugsgunla
2 1 snon cugga dzads, tebo izuggi cuns. 2 Shimon Pitar, tshagtug zerkhanni
Thomas, Galillii yuljonssi Kanapa Nathanniel, zebeddii butsha nyisko tan yan
lobtugs nyissarn teru dzomste yodpin.

3Tenna tusla Shimon Pitarri khongunla zers, "Na nya zumma chad."

Khongunni zers, "Nazhan nyampo yonin." Tebo zerte khongun tuzinni nanna
zhonte son, innan te tshan ganpo khongunla nya mane makhad.

4Namlanssacig Yeshu tshoe thama zhanste yodpin, innan lobtugsgunni khon
Yeshu inkhanbo no mashes. ® Yeshui khongunla bodda dzadte mols, "Dzaogun
khyozhaa nya mathubba?"

Khongunni zers, "Mathuble."

6 Yeshui khongunla mols, "Khyozhe nyadolbo tuzinni yas chogsla phonshig, tene
khyozhaa nya thubin."

Khongunni Yeshui molkhanbo cos, yan izam nya mamanpo khad, nyadolbo
tuzinni nanna thente khyon manyan.

" Tene Yeshui lobtugs cespaboe, Shimon Pitarla zers, "Khon ni Tsoole innog."
Tebo tshorracig Shimon Pitarri khoranni Kospo gons (Kabo khoe snunla nya
zumcessi phia phudte yodpin) yan chui nanna lcebste thama son. 8 Zhan
lobtugsgunni nya ganskhanni nyadolbo tuzinna tags yan dudin Pitarri stinranne
tuzinbo khyons, khongun tshoe thamane ma thagrinna medpin, halam mitar 92
zamshig. 2 Yan thama lebbacig, khongunni solle meka nya tan tagi gun thon.

10 Yeshui khongunla mols, "Khyozhagunni dagsa zumkhanni nya khacig ika
khyon." 1 Shimon Pitar tuzinni nanna sonte nyadolbo chui thama tshogpa dudte
khyons, kabo nya chenmo 153 ganste yodpin, nya tezam manpo yodtean nyadolbo
machad.

12 Yeshui khongunla mols, "Chinnan zala yonshig." Lobtugsgunni tone
suzhiggian khonna "Nyeran su in?" Zerte ticessi hampa mayons. Khongunla khon
Tsoo zhugste inkhanbo sheste inpin. '3 Yeshu me yodsa skyodte tagi namste
khongunla sals, tenna tsogs khonni nya nyampo coa dzads. '# Yeshu shikhangunni
tone sontea zhanste stinne lan sumpa lobtugsgunla jal cugga dzadte inpin.

Yeshu tan Shimon Pitar.
21:15 ne 25

15 Khongunni chinnan don tsharracig, Tsoo Yeshui Shimon Pitarla tia dzads,
"Shimon Yohananni butsha, denba khyoranni na khongunni san manna camspa
coadaa?"

Khoe lantans, "Coadle, Tsoo ne nyeranna camspa cokhanbo nyeranni
khyennanog."

Yeshui khoa mols, "De luggun tshos." 16 Yeshui yanskyar khoa tia dzads,
"Shimon Yohananni butshaa, denba khyoranni na camspa coadaa?"

Khoe lantans, "Coadle, kye Tsoo ne nyeranna camspa cokhanbo nyeranni
khyennanog."

Yeshui khoa mols, "Tene ne luggun nyara cos."

17 Khonni lan sumpa khoa tia dzads, "Yohananni butsha Shimon, khyoranni na
camspa coadaa?"

Yeshui khoa lan sumpa 'Khyoranni na camspa coadaa' molte tia dzadspa Pitarla
semssi nanna phog, Pitarri zers, "Tsoo nyeranna citshanma khyennanog, ne
nyeranna camspa cokhanbo nyeranni khyennanog."

Yeshui khoa mols, "De luggun tshos."

18 Yeshui mols, "Ne khyoranna denba denba zerrad, khyoran khyogton yod zane,
khyorarn ranni Koslag gonte karu chen samnarn chadpin, innan ghassacig khyoranni
lagpa skyanin yan zhanmazhiggi skonte khyoran mathadkhanni sachagunla thidte
khyerin." 19 Yeshui Pitar shitshulbo gyudte Konchogga spal khyoncespo khoa
hagocesla tebo mols. Tene Yeshui khoa mols, "De stinranne dons."

20 pitarri gyab logste Itaspa Yeshui cespa dzadkhanni lobtugspo khongunni
gyabne yonnadpin, kho phitoggi dontanni tusla Yeshua nyeste "Kye Tsoo nyeranna
nolog cocescanbo su in" zerte tiskhanni lobtugspo in. 2! Pitarri kho thonte Yeshua
tis, "Kye Tsoo khoa ci chen?"

22 Yeshui lansals, "Kaltes ne na logste yonyon tshagpa kho sontea borra thadna
khyoranna ci rag? Khyoran ne stinranne dons." 23 Teboephia spungunni nanna i
lobtugspo mane mishices innog zerte uya gyug. Innan Yeshui kho mane mishi
molte manpin, khonni, "Kaltes ne na logste yonyon tshagpa kho sontea borra
thadna khyoranna ci rag?" Cigpo molte inpin.

24 Tenna lobtugspo ni i speche nanna i tshanme skorla Griiste spanpo tankhanbo
in, yan nazhagunla ne spanpogun denba inkhanbo gyusyod. 2° Yeshui zhan manpo
chaglassarn dzadte innog. Kaltes te tshanma Griiste inpinna, ne sammarag i jigsten
ganpoe nanna te spechagun borse nassa meddo..

